
VHUKRISTE NA MIDZIMU I SILI

 Hezwi ndi zwaṋu. Hetshi tshithu tshiṱuku tsha Mme. Ṋeani
hezwo kha…?…Huno ni zwi wana zwo dzudzanyiwa

huno hezwi zwiṱuku…?…

Ndi a ni livhuwa, Mukomana Neville, Murena a ni
fhaṱutshedze.

Ndi matsheloni avhuḓi, dzikhonani. Ndi u tondwa u vhuya
thaberenakeḽeni hafhu nga matsheloni ano, ndi tshi pfa ndi
wavhuḓi nahone ndo netuluwa.Mbamulovha ndo vha ndi sa koni
na u amba. Ndo vha ndi na itshi tshivhungu tshiṱuku tshi no
khou mona, ni a ḓivha, tsha dzhena kha mikulo yavho huno tsha
vha ita uri vha vhe na manzaranzara, fhedzi Murena o nthusa
nahone a mpha u bva kha iyo nyimele uri ndi kone u amba ano
matsheloni na inwi.
2 Huno ro takala uri hu na thaberenakeḽe ya vhuḓi yo ḓalaho
nahone vhathu vho imaho. Ndi tou tama ro vha ri na madzulo,
huno u ṋea avho vhathu vho imaho. Ro vha ri tshi ḓo takala arali
ro vha ri nao, fhedzi ndi elekanya uri tshiṅwe na tshiṅwe tsho
takulelwa nṱha. Ndi a zwi ḓivha uri ni nga si ṱoḓe u ḓa na dzula
na havha vhana kha aḽeṱare huno na humela murahu nga heyi
iṅwe nḓila.
3 Zwino, zwo vha zwa maḓuvha a si gathi e nda vha ndi
tshi khou guda nga ha ḓivhazwakale, huno ndo elekanya uri
khamusi matsheloni ano vhudzuloni ha u rera uri ndi nga kona
u tou funza lwa tshifhinganyana kha Ipfi ḽa Mudzimu. Huno
zwino hu na khonadzeo ya uri ri ḓo vha ro lenga zwiṱukunyana,
ngauralo ndi ḓo…vhaṅwe vha vhoinwi ni ḓo ṋekana na avho
vho imaho, kana tshiṅwe tshithu, zwi ḓo vha zwo luga arali ni
tshi nga kona—arali ni tshi nga zwi ita huno na vha ṋea vhuawelo
vhuṱuku.
4 Huno zwino vhunzhi ha khonani, dza khonani dzanga dzi a
ḓa, vhaṅwe vhavho vha bva kule-kule, fhasi ngei Georgia, nṱha
ngei Ohio, Tennessee, mafhethu o fhambanaho fhedzi, Illinois,
Missouri, Michigan, vha ḓa fhasi vha tshi bva Chicago, u bva kha
muṱangano muthihi muṱuku wa thaberenakeḽe nga heyi nḓila.
Zwi nnyita uri ndi vhe a livhuwaho vhathu nga maanḓa nga
u ralo. Huno hu si izwo fhedzi, fhedzi ndi ḓo takalela u amba
hezwi, hu si kha dzangalelo ḽa…fhedzi kha dzangalelo ḽa Ipfi ḽa
Mudzimu: tsini nga maanḓa muṅwe na muṅwe wa avho vhathu
a vha ḓi fhedzi fhedzi vha ḓisa tshafumi tshavho navho u tshi
vheya tshivhidzoni u itela thuso.
5 Zwino, avho vha tou vha khonani dzi fulufhedzeaho. Ni nga
si hangwe vhathu vhangaho avho.

6 Huno zwenezwo nga tshiṅwe tshifhinga khamusi ndi tea
u amba tshiṅwe tshithu tshine tsha vha kherukanya vha bva
zwipiḓa, fhedzi ni a vhona zwine zwa amba tshifhingani itsho.
Mbiluni yaṋu a ni ṱoḓi u zwi ita, fhedzi naho zwo ralo hu na
Tshiṅwe tshithu tshine tsha ri, “Inwi…fanela u itwa,” ni a
vhona, ngauralo ni fanela u zwi ita.
7 Huno u vha vhona vha tshi bva huṅwe na huṅwe nahone—
nahone vha tshi khou lingedza u shumela Murena, huno vha
tshi tenda kha mushumo we Murena a nṋea wone nahone a
tshi khou fulufhela uri ndi mulanda Wawe uri ndi nga si vha
vhudze tshiṅwe tshithu tsho khakheaho, zwenezwo nga u fa ha
vhufulufhedzei Zwa vhukuma ndi fanela u ita zwoṱhe zwine
nda ḓivha uri zwi itwa hani—hani u shengedza mimuya ya avho
vhathu; vha tshi ḓivha uri a vha khou ḓa fhano u itela fhedzi
u vhonwa, vha tshi reila u buḓekanya dzithavha na mivhundu,
huno fhasi nga kha vhuendi ho tsitsikanaho, na vhana vhavho
vha tshi fhirwa nga zwiḽiwa na u eḓela, huno suthukheisi dzavho
dzo dzula murahu ha moḓoro. Huno, ni a ḓivha, izwo zwi
a konḓa.
8 Fhedzi Bivhili yo amba nga ha vhathu vho raloho, hangei
kha Bugu ya Vhaheberu, ndima ya vhu11, “Na shango a ḽo ngo
fanelwa nga vhathu vho raloho.” Ndi—ndi amba hezwo ngauri
ndi khou zwi amba mbiluni yanga.
9 Huno vhanzhi vha fhano New Albany na Louisville, na u
mona tsini, fhasi ngei Kentucky, huno mafhethu o fhambanaho
hu si kule nga maanḓa, fhedzi naho zwo ralo vha a fulufhedzea
u ḓa, vha reila nga kha aisi, mahaḓa, tshiṅwe na tshiṅwe, u
swika hafha.
10 Zwino, Swondaha i tevhelaho ndi madekwana a
Khushumusi. Huno ndo elekanya uri ndo vha…ndi na
mulaedza wa Khushumusi wa tshivhidzo, fhedzi ndo—ndo vha
na vhuḓipfi ho raloho kha avho vhathu vhaṱuku, ndi fanela u
ri arali vho…arali ndo vha ndi tshi ḓo vha fhano, zwenezwo
vhathu vhaṱuku hu na khonadzeo ya uri vho vha vha tshi ḓo ralo,
vhunzhi havho vha kule-kule, vha ḓo pfukiwa nga Khushumusi
yavho na zwithu. Ngauralo zwi ḓo nga u konḓa kha avho vhathu
vhaṱuku. Fhedzi ri sa athu ya…Zwino, riṋe…
11 Ndi a zwi ḓivha uri riṋe vhathu fhano a ri funzi vhana
vhashu nga nganetshelo i no nga sa Santa Claus. A ri tendi kha
u vhudza nnyi na nnyi mazwifhi, ngauralo a ni khou yo zwifhela
vhana vhaṋu. Zwithu zwi no nga zwenezo, ndi nganetshelo yo
fhelelaho, ya tshithu tsha u ralo tsha u dzhiya fhethu ha Kristo
nga Khushumusi.
12 Huno Khushumusi yo xedza…Khushumusi a i tsha vha
u luvha; ndi bembela, u nwa, u gembuḽa, maḓikiṱa, u tou vha
vhuhedeni tshoṱhe. Huno a si…Huno ndo vha ndi tshi ṱoḓa u…
Khamusi nga murahu ha Khushumusi ndi ḓo amba hafhu nga ha

Khushumusi, inwi ni a vhona, uri zwi si kanganyise zwiṱuku…
Fhedzi izwo ni nga si zwi vhudze vhana vhaṱuku vha u ralo.
Vha vhona vhathu vhaṱuku vhusiku ha Khushumusi vha tshi
wana zwifhiwa zwa Khushumusi na zwithu nga u ralo, a vha
zwi pfesesi. Ni a vhona? Vha tou…ndi vhaṱukusa. Huno ri tea u
vha elelwa, uri vhone vha…uri vha na zwithu zwine zwa fana.
Ri tea u ḓiḓisa fhasi uri ri elelwe avho vhathu vhaṱuku, uri vhone
vhaṋe…
13 Naa ndi khou—khou pfalesa, mukomana, voḽumu i re nṱhesa
khawo? Naa ni nga mpfa ngei murahu, murahu-rahu? Huh?
Imani, ndo ima tsinisa. Ndi ifhio khudzaipfi ine ya khou shuma,
yoṱhe, uyu na uyo? Ndi—ndi elekanya uri ndi uyo henefho une wa
vha wavhuḓi. Ndi—ndi…Zwino, naa izwo zwi hani, naa izwo
zwi khwine? Zwino wo luga, wo luga.
14 Zwino, vhathu vhaṱuku vha tea u pfesesa. Ni a ḓivha, ndi—
ndi vhathu vhaṱuku, huno ri tea u elelwa uri ro vhuya ra vha
vhathu vhaṱuku, na riṋe-vho.
15 Huno ndi a elelwa musi ro vha ri vhana vhaṱuku, vho
vha vha tshi bva nahone vha tumula tshiṱaka tsha muri wa
musida tsha kale huṅwe fhethu, huno mme vho vha vha tshi
ḓo ita mathuthuba huno vha anambatedza u mona nawo. Ndi
zwenezwo fhedzi henefho zwe zwa vha zwi kha muri. Fhedzi
avho vhaṱuku, masogisi o ṱahalaho o vha o nembelela henefho
u tou fana na…Huno, oo, huno khaṅwe u ḓo wana…khaṅwe
saga nthihi ṱhukhu ya maḽegere, na ayo maḽegere a konḓaho,
(huno mavhili kana mararu kha nṋe, na mavhili kana mararu
kha Humpy, na mavhili kana mararu kha hezwi), hu tou vha
zwipiḓa zwiṱuku zwa maḽegere, huno ri ḓo vhulunga izwo ḓuvha
ḽoṱhe, ri tshi khou ṋanzwa kha izwo, ni a ḓivha. Huno ra ḽi
putela nga tshipiḓa tshiṱuku tsha bammbiri huno ra ḽi panga
tshikwamani tshashu. Huno arali ro wana kugidi kuṱuku, kana—
kana luṋanga luṱuku lwa u vhudzula, tsho vha tshi tshithu
tshihulwane, tsho ri nyanyula.
16 Ṋamusi, a hu na zwiṅwe, zwo fhambana. Vhathu vha
ṱungufhadzaho vho fara tshelede ṱhukhunyana huno zwi na uri
vha kone u renga vhana vhavho zwithu zwinzhi, vha ambara
lwa khwine, vha ḽa zwa khwine, vha tshila lwa khwine. Huno
hoṱhe—hoṱhe u mona, ndi a humbulela uri vha khwine, na fhasi
ha nyimele ya miholo ya ṋamusi. Huno ngauralo-ha, vhana
vhaṱuku, ni tea u vha tendela u vha na tshiṅwe tshithu.
17 Fhedzi tshifhinga tshoṱhe ivhani na vhuṱanzi vha ha hezwi,
vha vhudzeni uri a hu na zwithu zwo raloho sa Santa Claus,
ngauri a si zwone. Ḽiṅwe ḽa haya maḓuvha vha ḓo tshimbila
nahone vha ri, “Mini-ha nga Yesu, zwenezwo?” Ni a vhona? Ni a
vhona? Ngauralo vha vhudzeni Ngoho, ivhani a fhulufhedzeaho
khamuṅwe namuṅwe. Ivhani Ngoho. Huno, ngamaanḓa, no vha
ni si nga vhudzi vhana vhaṋu tshiṅwe tshithu tsho khakheaho,

ngauri vha ḓo takuwa huno vha ri…Vha tenda kha inwi sa
Mukriste, nahone vha ṱoḓa ni tshi…Vha tenda uri zwine na
vha vhudza ndi Ngoho. Ngauralo ivhani na ngoho ya uri ni vha
vhudze Ngoho, zwenezwo i ḓo bva zwavhuḓi.
18 Zwino, huno zwenezwo ndi ṱoḓa u vha na vhusiku vhuthihi
hafhu arali ndi tshi nga kona, kana ḓuvha, kha thaberenakeḽe,
ndi sa athu ṱuwa kha miṅwaha yanga i ḓaho ya tshumelo…
ṅwaha wa tshumelo, kha ndi ralo.
19 Huno arali hu lufuno lwa Mudzimu, ndi ṱoḓa u lingedza u
wana miṱangano minzhi ya seli ha lwanzhe naṅwaha, ngauri
ndi pfa ṱhoḓea yayo. Nga maanḓa kha Switz-…ngei Sweden
na Norway, na vhunzhi ha mashango a Scandinavia—a re
Scandinavia, na fhasi ngomu Asia. Ndi pfa uri ri tea u vha
thabeloni nga maanḓa kha izwi zwithu, uri ri tea u guda nḓila ya
Muya Mukhethwa na nḓila ine A ḓo ri rangaphanḓa, na zwithu
zwine ra ḓo tea u ita.
20 Kha u guda ḓivhazwakale ya tshivhidzo tsha u ranga,
Broadbent’s, na Hazeltine’s, na vhunzhi ha ma bulwa avho
khazwo, Nicene Fathers…Huno mulovha ndo tou fhedzisa na
vhutshilo ho vuledzeaho ha Martin Mukhethwa uri tshivhidzo
tsha Katoḽika tsho landula u ṱanziela sa mukhethwa; Mudzimu
o ita izwo. Ngauralo vha…nga vhutshilo hawe vhuhulwane, na
uri zwiga zwenezwo zwithihi na zwimangadzo zwo tevhela hani
uyo munna henefho fhasi nga kha vhutshilo hawe; nga nḓila ye a
vusa vhathu vhavhili vho faho, vha pandela mimuya mivhi, vha
amba nga dzindimi dzi sa ḓihwi, huno vha vhona mabono na
zwithu, na uri ndi munna muhulwane hani. Fhedzi, naho zwo
ralo, kha tshiphiri tshenetsho tsha maanḓa awe tsho vha tshi
tsha u ḓiṱukufhadza phanḓa ha Mudzimu. Huno ri wanulusa
ṋamusi uri tshivhidzo, tshi kha ḓifunza maanḓa atsho nahone
tshi tshi khou funza zwiga u tevhela mutendi, naho zwo ralo ri
vha wana vha tshi ḓihuduludza, “muhulu nṋe, muṱuku inwi,”
na izwo, a—a zwi fani na Tshivhidzo tsha u ranga, ni a vhona.
Vho vha vha tshi ḓiṱukufhadza, nahone vha na mafunda nga
tshavho, na u vha vhavhuḓi, na u pfesesa. Huno zwo fhambana
nga maanḓa ṋamusi. Huno ndi a ḓivhudzisa arali vhunzhi ha
hezwi zwi so ngo ri tingeledza u bva kha—kha Mulaedza wa
vhukuma, uri, ri ṱoḓa u ḓiṱukufhadza riṋe vhaṋe. Ḓifareni…
Ni tshi ḓiṱukufhadza lwo engedzeaho, Mudzimu wa khwine u ḓo
ni shumisa.
21 Kha u guda methodoḽodzhi na hedzi nganetshelo dzoṱhe,
Khushumusi yone iṋe ndi nganetshelo. A si…A hu na tshithu
tsha vhukuma nga ha Khushumusi. Khushumusi a yo ngo vhuya
ya bulwa kha Bivhili, na khathihi a vho ngo luvha ḓuvha ḽa
mabebo ḽa Kristo. O vha e si tshithu tsho raloho. Iyo ndi
dogima ya Roma Kaṱoḽika huno hu si pfunzo ya Vhukriste,
a hu na Luṅwalo lwazwo na fhethu na huthihi kha Bivhili
na kha miṅwaha ya u thoma ya ḓana nga murahu ha Bivhili,

ni a vhona, a iho. Zwi tou vha nganetshelo. Santa Clause,
makwevho, tshiṅwe na tshiṅwe, tshithu tshoṱhe tsho fhelela kha
vha tshigwada tshihuhu.
22 Arali na vhuya murahu na guda u ranga hazwo huno na
lavhelesa fhasi zwino, ni ḓo vhona he ra vha ri hone. A hu na
tsho salaho, a hu na tshine tshi nga thusa nga nnḓa ha u Ḓa
ha Murena. Ndi zwenezwo fhedzi. A hu na tshithu zwino tshine
tshi nga ri thusa kha u bva kha heyi nḓaḓo fhedzi u Vhuya ha
Murena.
23 Naa iyi ndi puḽaka ṱhukhu ine ya ṱuma sengulusa theiphi?
Khamusi ndi tea u sengulusa hetshi tshithu tshoṱhe, ni songo i
rumela nnḓa, ngauri yo dzia vhukuma. Fhedzi ndi amba izwi nga
u ralo…Naa theiphi dzi khou itwa zwino? Ni songo rengisa idzi
dzitheiphi, ni a vhona, idzi theiphi a si dza u rengisa. Vha nga dzi
ṋekedza u mona na tshivhidzo, kana zwiṅwe zwinzhi, fhedzi…
ngauri ndi…zwi ḓo vhanga nḓaḓo, nga maanḓa. Ni a vhona?
Ngauralo itanu ḽi fara u swika ri tshi ḽi dzudzanya nga nḓila yo
fhambanaho.
24 Zwino, phanḓa ha musi ri tshi dzhena kha mulaedza, huno
muṅwe na muṅwe u lingedza u vha nga nḓila ine a elekanya na u
awela nga hune ni nga kona. A thi nga dzhii tshifhinga tshilapfu,
fhedzi ndi ṱoḓa u dzhia tshifhinga tshanga uri…ndi tshi khou
reila nda tsa nazwo, uri ni kone u zwi vhona zwavhukuma.
Zwino, kha ri thome…Zwino, arali tshiṅwe na tshiṅwe tshi
nnḓa ha nḓila, ndi a tenda, u swika hune tsha vha hone…
25 [Mukomana Neville u ri hu na zwiṅwe zwidulo zwi re
hone—Mudz.] Ee, litshani avho vhafumakadzi vho imaho nga
thungo hafho vha ḓe nṱha hafha. Hu na fhethu nṱha hafha kha
vhoinwi dzikhaladzi. Ee. Tshiṅwe khetshi hafha phanḓa. Hafha
ndi tshidulo murahu nga hafha. Hu na vhana nṱha hafha kha
aḽiṱare, arali muṅwe muthu a tshi ṱoḓa u takuwa na ṅwana
muṱuku, huno vha ṋea tshidulo tshavho kha muṅwe, mualuwa o
imaho. Mulandu, hu na lufhera kha—kha aḽiṱari henefha u itela
vhana, hunomualuwa a nga vha na tshidulo. Avho vhafumakadzi
vho dzula murahu kha phuphu henefho. Arali inwi…Ndi kule
murahu nga hangeno khuḓani, fhedzi ndi…zwi fhira u ima
henefho nṱha. Arali ni tshi ḓo takalela u ima…
26 Hafha hu na vhaṅwe kha puḽatifomo. Zwino, vhaṅwe vha
vhoinwi vhakomana vhane na tama u ḓa nṱha hafha, havha
vhana vho ralo…Hafha hu na muṅwe o dzulaho tsini ha
Mukomana Way. Iḓani nṱha zwino, wanani tshidulo tshaṋu
u mona na hafha, ngauralo muṅwe na muṅwe…ni nga vha
hayani, ipfani uri ni…ḓipfeni ni hayani. Hafha ndi fhethu
henefha, Mukomana Shelby, nṱha hafha kha puḽatifomo, arali
ni tshi tama u ḓa ngeno nṱha huno na dzula fhasi tsini hashu,
henefha nṱha. Huno Mukomana Evans na Mukomana Charlie,
na inwi, hafha hu na—hafha hu na tshidzulo henefha, huno

huṅwe henefha, na zwivhili—zwivhili henefha. Iḓani ngeno nṱha,
mukomana henefho u bva…itanu ḓa ngeno nṱha, ivhani a
ḓigeḓaho uri ri kone u…ra wana muṅwe na muṅwe nga u tou
dzika u ya nga hune ra kona u itela—u itela tshumelo, uri ni songo
neta na u thamba na u ima.

27 Vhaṅwe vha vhoinwi vhakomana murahu…khaladzi
murahu-rahu holoni henefho, no ima kule murahu fhasi holoni.
Ni…kha ḓi vha na lufhera. Hafha hu na luṅwe, ndi tshidzulo
tsha ḽa piano tshine muṅwe a nga tshi shumisa, arali vha
tshi ḓo takalela u ḓa huno vha dzula khatsho. Zwi ḓovha
zwo luga. Ndi vhona mufumakadzi ngei murahu a tshi khou
sumbedzela tshidzulo tshi si na tshithu nga thungo ha ene,
ngauralo zwenezwo izwo zwo luga. Itanu ḓiita uri ni pfe no
ḓigeḓa nga nḓila ine na nga kona zwino.

28 Huno zwino musi ri tshi khou thoma u dzula ro dzudzanywa,
kha ri…Ndi miniti i no ṱoḓou swika ya fumbili, miniti
ya fumbiliraru u bva kha awara ya fumi, nga iḽi ḓuvha ḽa
vhufumisumbe ḽa Nyendavhusiku. Mvula i na nga nnḓa, fhano
Jeffersonville matsheloni ano. Huno—huno a ri takadzi nga
nnḓa; fhedzi u pfa zwavhuḓi nga ngomu, zwi tshi mangadza, ri
tshi ḓivha uri ri khou sendela, u Vhuya ha Murena hu tsini, na
u sendela kha U Ya Nga Hu Sa Fheli. Huno ri a livhuwa nga
maanḓa kha Mudzimu uri ri a kona matsheloni ano u ima na
u ṋea nḓodzo kha mutendi, na a sa tendi, Ipfi ḽa Mudzimu a
tshilaho. Ri tshi fulufhela uri ḽi ḓo vha ḓuvha ḽihulwane kha riṋe
roṱhe u pfesesa zwithu zwaMurena.

29 Zwino kha ri kotamise zwifhaṱuwo zwashu u itela thabelo.
Huno musi ro kotamisa zwifhaṱuwo zwashu, arali hu na muṅwe
a no ḓo takalela u elelwa, itonu imisela zwanḓa zwaṋu kha
Mudzimu, elelwani khumbelo yaṋu mbiluni yaṋu. Ndi a ni
livhuwa.

30 Khotsi ashu wa Ṱaḓulu, vhunga zwino ri kha thaberenakeḽe,
ro dzula roṱhe, huno khudzaipfi yo fungiwa, na vharekhodi vha
tshi khou ṱuwa, huno Vhakriste vha tshi khou rabela, khumbelo
dzi tshi ḓivhadzwa.Huno lwa dziṅwe vhegembili kana tharu ndo
dzulela u vhala kha uno mulaedza wa ṋamusi. Maipfi a si gathi
fhedzi e khamusi Muya Mukhethwa wa ḓo shumisa u tsitsela
fhasi ṱhoho ngomu mbiluni dza vhathu, uri vha kone u vhona
tshifhinga tshine ra khou tshila khatsho, huno vha ḓilugisela u
ṱangana na Murena Mudzimu. Ri ḓo rabelela vhalwadze vhashu
vhoṱhe na vha ṱhupheaho huṅwe na huṅwe.

31 O Yesu, elelwa Tshivhidzo Tshau, Tshivhidzo tsho
angaredzwaho, hoṱhe umona na shango anomatsheloni, vhaṅwe
nnḓa maḓakani, vhaṅwe fhasi govhani ḽa tsheo, vhaṅwe vhavho
vha nṱha ha thavha. Huno hoṱhe shangoni vhana Vhau vha ḓitika
nga Iwe nahone vha tshi khou vhidzelela kha Iwe. Huno vhunga

Yohane wa kale, u bva kha Tshiṱangadzime tsha Patimosi, a ri,
“Na nga u ralo, iḓa, Murena Yesu.”
32 Huno ri a limuha uri a ri vhane vha sa vhe na vhuhone
ha swina, fhedzi vha ḓisa tshafumi tshavho navho u tshi vheya
tshivhidzoni u itela thuso. Fhedzi, O Murena, ṋea vhana Vhau
lutendo matsheloni ano, maanḓa a u vuwa nga nṱha ha swina, u
vula mbilu dzavho na u ita muya wavho tsimu ya mavu o nonaho
hune Ipfi ḽa Vhutshilo ḽi nga ṱavhiwa, huno ḽa bveledza dakalo
ḽihulwane na khaṋo yo ṱanḓavhuwaho.
33 Ndi a rabela, Murena, uri U ḓo fhaṱutshedza Ipfi Ḽau na
vhalanda Vhau. Ṋea thuso kha iḽi ipfi ḽanga ḽi si na nungo uri ndi
kone u fara ndo khwaṱhaho nga nḓodzo ya Muya Mukhethwa.
Huno zwenezwo kha muduba wa thabelo, u ṋea maanḓa na
lutendo, Murena, uri hu sa ḓo vha na muthu a shayaho nungo
vhukati hashu musi ri tshi ṱuwa tshifhaṱoni itshi. Zwi tendele,
Murena.
34 Ri a zwi ḓivha uri ri khou tshila tshifhingani tsha vhufhelo.
Huno ri a U humbela uri u ri fhaṱutshedze zwino musi ri tshi
isa phanḓa na u lindela kha Iwe nahone ra vhala Ipfi Ḽau. Nga
Dzina ḽa Yesu ri a rabela. Amen.
35 Zwino ndi khou yo vhala mafhethu mavhili kana mararu
kha Luṅwalo, vhunga ndo ḓivhadza Swondaha yo fhiraho uri
ṋamusi ndi khou ya u lingedza u amba nga ha: Vhukriste Na
midzimu I Sili. Huno iyo ndi ṱhoho yashu ya matsheloni ano.
Huno, zwino, a thi rathioḽodzhi, hu si mutshudeni wa Bivhili na
luthihi, muthu a sa ngo funzeaho ane a funa Murena Yesu nga
mbilu yanga yoṱhe. A thi ḓivhili uri ndi muḓivhatheolodzhi kana
ndi lingedze u dzhia fhethu ha muṅwe, fhedzi itonu lingedza
nga u ḓiṱukufhadza ha mbilu yanga u ṱalutshedza izwo zwithu
uri ndi pfa uri Muya Mukhethwa wo dzumbulula kha nṋe, huno
ndi tea u ṋea tshivhidzo tshanga. Ngauri zwi kha dzangalelo
ḽanga uri hetshi tshivhidzo tshi aluwe, uri hetshi tshivhidzo
tsho luga lwa tshimuya. Ndi kha dzangalelo ḽanga ngauri hetshi
tshivhidzo ndi dzangalelo ḽa Mudzimu, huno dzangalelo Ḽawe
ndi dzangalelo ḽanga. Ngauralo ndi tea u vhona kha hezwi.
36 U vhala kha vhaḓivhazwakale ya u ranga, nga Irenaeus
na vhaṅwe, nga nḓila ye vha dzudza tshivhidzo tshi songo
tshikafhadzwa u bva kha shango, nga nḓila ye avho vhadededzi
vha kale vha takuwa henefho huno zwa vhukuma vha dzula na
Mafhungo-maḓifha. Bivhili yo vha i so ngo ṅwaliwa zwenezwo
kha tshivhumbeo tshine ra vha natsho zwino, hu si u swika
Mbuyedzedzo, huno Luther a i vheya nga khanḓiso. Fhedzi
vho—vho vha vhe na zwe vha zwi vhidza Mafhungo-maḓifha
na Muapostola. Mafhungo-maḓifha na Muapostola, huno vha
dzula nazwo.
37 Zwino, ngauri fhethu hashu huvhili ro ḓiimisela u vhala
matsheloni ano, huṅwe haho hu wanala Buguni ya Yeremia,

ndima ya vhu7, huno u thoma nga ndimana ya vhu10 u swika
kha ya vhu18. Huṅwe fhethu huwanala khaMishumo 7:49. Huno
arali ni tshi ṱoḓa u swaya ḽiṅwalwa ḽa izwi, kana ḽiṅwalwa ḽi
bvaho kha iḽi, Yeremia 7, i ḓo vha ndimana ya vhu18. Ndi khou
ṱoḓa u thoma u vhala kha ndimana ya vhu10.

Huno iḓani huno ni ime phanḓa hanga nḓuni iyi, i no
vhidzwa nga dzina ḽanga, huno na ri, Ro vhofhololwa u
ita zwa hovhu vhuṱudzi hothe?
Naa iyi nnḓu, i no vhidzwa nga dzina ḽanga, yo no vha

bako ḽa mavemu maṱoni aṋu? Vhonani, nahone ndo no
zwi vhona, u ralo MURENA.
Fhedzi iyani zwino fhethu hanga he ha vha hu ngei

Silo, he nda vheya dzina ḽanga u rangani, huno nda
vhona zwe nda zwi itela u sa luga ha vhathu vhanga
Isiraele.
Huno zwino, ngauri no ita iyi mishumo yoṱhe, u ralo

MURENA, uri ndo amba na inwi, ndi tshi vuwa nga u
ṱavhanya nahone ndi tshi khou amba, fhedzi a no ngo
pfa;…Ndo ni vhidza, fhedzi a no ngo fhindula;
Ngauralo ndi ḓo ita hezwi kha heyi nnḓu, ine ya

vhidzwa nga dzina ḽanga, hune na fulufhela, na fhethu
he nda ni ṋeya hone na vhokhotsi aṋu, sa zwe nda ita
ngei Silo.
…Ndi ḓo ni pandela maṱoni anga,…Ndi ḓo vha ndo

pandela vharathu vhaṋu vhoṱhe, Ndo pandela vharathu
vhaṋu vhoṱhe, na mbeu yoṱhe ya Efuraimi.
Zwenezwo u songo badelela havha vhathu, thi

rabelela…havha vhathu, kana u takulela nṱha huno
nda vha rabelela, kana u ita vha rabelela kha nṋe:
ngauri a thi nga ni pfi.
A u vhoni zwine vha ita ḓoroboni ya Yuda na

zwiṱaraṱani zwa Yerusaḽema?
38 Zwino ndi khou ṱoḓa u ima phanḓa ha musi ndi tshi vhala
ndimana ya u fhedza ya hezwi. Kha ndi thome hafhu zwino.
Mudzimu a tshi kaidza avha vhathu, nahone a tshi ri, “U songo
vhuya wa vha rabelela.” I ri ni ndi thome nga ndimana ya vhu16
huno ndi vhale kha ya vhu18 zwino. Thetshelesani zwavhuḓi.

Zwenezwo-ha a thi rabeleli a vha vhathu, kana u vha
lilela kana u vha rabelela, kana u vha lilela kha nṋe:
ngauri a thi nga u pfi.
A u vhoni iwe…Au vhoni iwe zwine vha ita ḓoroboni

ya Yuda na kha zwiṱaraṱa zwa Yerusaḽema?
Vhana vha kuvhanganya khuni,…vhokhotsi vha

vhasamulilo, huno vhasadzi vha suka fuḽauru dzavho, u
ita tshinnkwa vha tshi itela khosikadzi ya ṱaḓulu, huno

vha tshi ṋekedza tshidzimu tsha tshinwiwa kha miṅwe
midzimu, uri ni ntsinyuse.

39 Zwino, ndi tama u vula kha Bugu ya Mishumo, ndima ya
vhu7, huno ri tshi thoma nga ndimana ya vhu44, nahone ri tshi
vhala u tsa fhasi kha ya vhu50.

Vhokhotsi ashu vho vha vhe na thaberenakeḽe ya
vhuṱanzi sogani, vhunga o vha o laya, a tshi amba na
Mushe, zwauri u tea u i ita u ya nga ha tshivhumbeo
tshe a tshi vhona.
Na vhokhotsi ashu vhe vha ḓa kha u dzhenisa na

Yesu kha vhone Vhannḓa, vhe Mudzimu a vha pandela
phanḓa ha tshifhaṱuwo tshashu tsha vhokhotsi ashu, u
swika maḓuvhani a Dafita;
We a takalelwa nga Mudzimu, huno a tama u wana

thaberenakeḽe ya Mudzimu wa Yakobo.
Fhedzi Salomo o mu fhaṱela nnḓu.
Hone Waṱaḓuluṱaḓulu ha dzuli thembeleni dzo itwaho

nga zwanḓa; sa zwine muporofita a amba,
Ṱaḓulu ndi khuluṋoni yanga, huno ḽifhasi ndi

vhukando ha ṋayo dzanga: naa ni ḓo mphaṱela nnḓu-
ḓe? u ralo Murena: kana fhethu ha vhuawelo hanga ndi
mini?

40 Zwino, ni nga kona u vhona nga u vhala ha Luṅwalo, uri,
hune nda khou vhea muhumbulo wanga matsheloni ano, kha
“midzimu i sili,” tsha u thoma. Hu na zwiṱuku zwo ṅwaliwaho
nga ha u gwadamela midzimu i sili. A hu na bugu nnzhi dza ha u
ṱalutshedza nga u gwadamela midzimu i sili, uri u gwadamela
midzimu i sili ndi mini, ngeno shango ḽo ḓala ngayo. Ndi
elekanya uri tshiitisi tshazwo ndi uri, ndi ngauri zwa vhukuma
a zwo ngo ṱalutshedzwa vhathu na khathihi, vha sa ḓivhi zwine
zwa ḓo vha zwone. Huno ho vha u tondwa hanga, na u tondwa
huhulu kha vhutshilo hanga, kha u enda, u vhona huṅwe u
gwadamelamidzimu i sili, u ḓivha zwine ya vha zwone.
41 Huno zwenezwo kha u guda midzimu i sili, vhege dzisigathi
dzo fhiraho, methoḽodzhi, methoḽodzhi ya Tshigerika na
methoḽodzhi ya Roma, zwenezwo zwi nnḓisa murahu u vhona
uri kana vha vhulaya…vha kha ḓivhulunga tshithu tshithihi, u
vhona arali u gwadamela midzimu i sili zwi kha ḓi vha nga nḓila
nthihi sa zwe ya vha i zwone u rangani. Ṋamusi kha u enda, ri
tshi vhona midzimu i sili; huno zwenezwo ri tshi vhona nḓila
ye ya thoma ngayo, ndi tshi vhala uri zwo thoma hani murahu
kha…maḓuvhani a u ranga; ndi vhona uri a zwo ngo shanduka.
42 Zwino, ndo vha ndi ngei India, India yo ḓala u gwadamela
midzimu i sili. Vha na vha tshimbila kha mulilo henefho huno
vho fhambanaho…ndi a elekanya, maṅwe masiari musi ndo
swika ngei Bombay, Ndo takadzwa nga ayo masiari nga…

ndi…muṅwe muthu o mmbudza, a thi ḓivhi uri ndi nnyi, vho
vha vha tshi tou vha thembele ya Jains. Huno kana ho vha
hu fumisumbe kana sumbe, ya vhurereli ho fhambanaho, huno
ndi na vhuṱanzi uri ho vha hu vhurereli ha fumisumbe ho
fhambanaho he ha ṱangana na nṋe henefho kha khaedu ya Ipfi,
huno muṅwe na muṅwe wavho o khwaṱha a tshi lwa na Kristo.
Vhurereli ha fumisumbe ho fhambanaho! Huno vho vha…Vha
ri ita uri ri bvule zwienda zwashu thembeleni, huno ra dzhena
ngomu, huno vha ri dzudza fhasi kha misiamelo. Huno zwo vha
zwi tshi ḓo dzhiya tshiṅwe tshifhinga u fhira nga kha rigamarole
(vhunga vha tshi zwi vhidza) zwe ra ḓo tea u fhira khazwo.
Fhedzi meyara wa ḓorobo a ri dzhenisa ngomu henefho, ene
muṋe o vha aHindu, zwine zwa vhaMohammedan.
43 HunoMohamede o vha emuporofita, huno u bva kha lushaka
lwa Ishimaelewe a vha emurwawaAbrahamu na ene-vho.
44 Huno zwo vha zwi zwa uyu muduba uri uyu muevangeli a
ḓivheaho shangoni ṋamusi, uri, vha shavha muṅwe wa vhanna
vhavho vhe vha mu itela khaedu kha makhaulatshele kha Ipfi.
Huno, nga muhumbulo wanga, muevangeli o vha o tea u vha o
ri, “A thi na zwifhiwa zwa phodzo, fhedzi muvhili washu wa
vhatendi u na zwo raloho.Mpheni awara dzi si gathi, huno ndi ḓo
ḓisa muṅwe hafha.” Ni a vhona? Fhedzi, a hu na zwiṅwe, nga u
ita hezwo, zwenezwomuevangeli o vha a tshi ḓo vha o ḓiṱana kha
madzangano ḽe ḽa vha ḽi tshi khou mu tikedza, huno zwenezwo o
vha a tshi ḓo vha o poselwa nnḓa.
45 Huno zwenezwo nga muhumbulo wa vhuvhili wazwo, A thi
tendi uri ndo vha ndi tshi ḓo tendela uyo a sa tendi u kunda kha
Ipfi ḽaMudzimu. Arali ndo vha ndi tshi ḓo vha ndo kundiwa, ndo
vha ndi tshi kha ḓi vha ndo ima henefho huno nda sumbedza
lutendo lwanga na u tenda kha Mudzimu uri U dzula e a sa
shanduki. Vhunga vhana vha Vhahevheru vho ri, “Mudzimu
washu u a kona u ri phulusa kha iyi ṋanḓo yamulilo, fhedzi naho
zwo ralo a ri nga gwadameli tshifanyisamudzimu tshaṋu.” Iina,
ndi tenda uri tsho vha tshi tshi ḓo vha tsho vha tshithu tshavhuḓi
lwo engedzeaho. Huno zwenezwo hafhu ndi…
46 Nga u vha dokotela wa theoḽodzhi na u vha a ḓivhaho nga
maanḓa kha Maṅwalo, sa zwine muivangeli muhukwane a vha
zwone, na munna muhulu a vha zwone, Ndi a tenda uri ndo vha
ndi tshi ḓo mu itela khaedu kha Ipfi, kana Yesu o vha e Kristo
kana hai, kana uri Mohamede o vha e muporofita, huno o mu
sumbedza nga Bivhili ya ene muṋe. Arali iyo yo vha i mbidzo
yanga (kha Bivhili) vhunga i kha muevangeli, u zwi ṱalutshedza,
Ndo vha ndi tshi ḓo vha ndo dzhia uvho vhuimo vhudzuloni ha u
tou gidima khaḽo na u ḽi tikedza. Izwo zwo sumbedza…Hezwo
a zwi sumbedzi ṱhuṱhuwedzo ya vhukuma ya Mukriste ine ya ḓo
ima henefho, u tshila kana u fa. Mudzimu u a kona u phulusa.
Ndi tenda uri ndo vha ndi tshi ḓo vha ndo mu vhidza tshanḓa
tshawe kha hezwo.

47 Fhedzi vha hangwa u elekanya nga ha Bombay musi
munna wa bofu henefho, Vhomuhamede, uvho vhusiku he ha
ṱanganedza u vhona hawemuṱanganoni. Izwo vho vha vha si nga
zwi ambi.
48 Fhedzi, naho zwo ralo, kha avha vhathu, a si vhahoi. Vha tou
vha vhathu vha fulufhedzeaho, vha tou fulufhedzea sa inwi na
nṋe, nahone nga tshiṅwe tshifhinga u fhira zwine ra vha zwone
fhano kha ḽa Amerika. A si vha vhadziamuhoyo. Vha a tenda
hezwo zwa vhukumahuno vha zwi ita nga zwoṱhe zwire khavho.
49 I ri ni ndi ni ṋee tshiṅwe tshithu tshiṱuku kha u gwadamela
midzimu isili. Ndi hangwa dzina ḽamudzimu ane a vhamudzimu
wa vhakandi vha mulilo, fhedzi ndi tshifanyiso tshihulu tshi
re na tshihulwane, tshihulu…tshiṅwe tshithu tshi fanaho na
kha tshifhaṱuwo tsha muthu, lushaka lwa tshifhaṱuwo tsha
muḓivhakea nga u ralo, tshi re na khulu, nḓevhe khulu u
pfa zwivhi zwavho zwoṱhe na zwiṅwe-vho. Huno na zwihulu,
zwiṅina zwihulu kha dzawe…kha nḓevhe dzawe hafha, zwine,
dzi nga ḓura hafu ya miḽioni tshipiḓa, khamusi; izwo zwi nga
ḓiṱaluswa lu fhiraho. Fhedzi, oo, juwele i ḓuraho kha itshi
tshifanyisamudzimu!
50 Huno tshifhe wa thembele u ḓisa mulimi a ṱungufhadzaho,
ha tei u vha…muthu zwawe fhedzi, a ni tei u vha muṅwe
muthu wa tshipentshela. U tou vha munna zwawe, rabulasi a
no ṱoḓa u ṋea ndivhuwo kha mudzimu wawe nga tshiliṅwa
tshavhuḓi. Huno, nga u ita hezwo, u sumbedza lutendo lwawe
khamudzimumusi a tshi ḓa thembeleni nahone o fhaṱutshedzwa
nga tshifhe wawe.
51 Huno zwenezwo u…a tshi khou lugela u tshimbila kha
tivha ḽa malasha a re maga manzhi u tsa na maga maanzhi nga
vhuphara, huno a vhudzedzwa nga fene u swika o no tou vha
matshena nga u fhisa. Zwino, izwo a zwi khou to ambelelwa,
ndi ngoho. U ya phanḓa ha tshifanyisamudzimu, a bula zwivhi
zwawe kha hoyu tshifhe, huno vha shela maḓi khae; maḓi
makhethwa, na zwiṅwe zwinzhi, zwe tshifhe a fhaṱutshedza.
52 Huno zwenezwo, zwifhinga zwinzhi, vha dzhia huka khulu,
huka ya khovhe, khulu, ndapfu, khamusi hafu ya intshi kha
kotara tharu u buḓa na—na vhuphara, u buḓa u mona na—na
magumo u ya kha tshithu tsha murahu tsha huka. Huno vha
vhea bola ṱhukhu ya maḓi kha hezwo, i no nga onamente ya
muri wa Khirisimasi, na bola ṱhukhu, huno ya ḓadziwa nga
maḓi uri i lemele. Huno vha dzhia, zwa vhukuma, idzo huka
dza tshigidi huno vha dzi huka kha ṋama yavho, vha tshi dzi
kokodzela murahu. Musi vha tshi dzhena, ṋamani yavho, vha
vha kokodza, u fhira kha thambudzo u takadzamudzimuwavho,
tshifanyisamudzimu. A si vhadziatshimbevha.
53 Zwenezwo, zwifhinga zwinzhi, vha bvisela lulimi lwavho
nnḓa, huno vha vha na ṱhodzi kha huka, u fhira nga kha lulimi



12 IPFI ḼO AMBIWAHO

lwavho na nṱha nga kha ningo dzavho huno vha lu fara fhethu
huthihi, vha dzhia zwitavhi zwa thambo huno vha rungamulomo
wavho fhethu huthihi arali vho…izwo zwo amba zwithu nga
nḓila yo khakheaho. Huno u ḓivhaisa raloho!

54 Huno zwenezwo a dzula fhasi nga iḽi dzivha ḽihulwane ḽa
mulilo. Vha vhulaya mbudzi, u takadza tshifanyisamudzimu, u
ṋekedza vhutshilo u itela zwivhi zwavho. Huno ni tea u pfa
hone—hone u dziḓa musi iyo mbudzi i tshi vhulawa. Vha bula
zwivhi zwavho khazwo huno vha vhulaha mbudzi, vha tshi
posa…vha tshi dzhia malofha sa tshipfumelo.

55 Huno zwenezwo arali uyu mugidimi wa mulilo, arali a tshi
tshuwa nahone a gidima nga khamulilo, u ḓisa lunyadzo kha ene
muṋe. Fhedzi u fanela u tshimbila nga u ongolowa na u dzika nga
kha hayamalasha amulilo. Huno nga tshiṅwe tshifhinga vha tou
vha vhanzhi u swika fithi dza fumiṱhanu u tsa fhasi, a yamalasha
a mulilo. Huno khamusi fithi dza fumiṱhanu u tsa fhasi huno
khamusi dzharaṱa dza furaru kana fuiṋa nga vhulapfu, na dzi no
ṱoḓou vha, oo, khamusi fithi dza malo kana fumi u ṱanḓavhuwa.
Huno hu na u fhisa huhulu. Huno ha na tshithu tshe a ambara
fhedzi kuṅwenda, kune kwa tou vha labi fhedzi ḽo pombiwaho
u mona nae. Huno u bvela nnḓa henefho a na, na hezwi zwoṱhe
zwo nembelela, na u nzuruma, na huka dza khovhe na tshiṅwe na
tshiṅwe u mona na muvhili wawe, u tshenuwa u swika a tshi vha
namazhuluzhulu u swikela a tshi bva nthe khamulomowawe.

56 Huno hafha u ya ḓa, a tshi khou tshimbila nga uyo mulilo,
huno a bvelela kha ḽiṅwe sia, a songo vhaisala na luthihi, nga
kha mulilo, huno khaṅwe milenzhe yawe i tshi khou ya u tsa
vhungafho (milenzhe) fhasi muliloni, milenzhe mivhili kana u
fhira vhunga a tshi tshimbila, a tshi kokodzela ayo malasha
matswuku a fhisaho kha ṋama yawe, a tshi khou tshimbila
nga kha uyo muvhili huno a bvelela kha ḽiṅwe sia a so ngo
vhaisala. No vha ni tshi nga sedza kha milenzhe yawe, hu si na
na luṅwayelo kana u swa.

57 Huno nga u lavhelesa ngauralo, na u elekanya, arali
tshiṱhavhelo kha mudzimu wa vhuhedeni, tshi na malofha a
mbudzi, na lutendo lwo raloho lune lwa ḓo tsireledza vhahedeni
kha mulilo, naa Malofha a Yesu Kristo o vha a tshi ḓo itani a tshi
itela mutendi kha Mudzimu a tshilaho?

58 Zwino, u gwadamela midzimi i sili ndi zwithu zwi re sili.
Fhasi nga kha zwikhathi ro vha nazwo, u bva zwenezwo…
humbulelani, u ranga ha tshifhinga. Zwino, maitele a hohu
u gwadamela tshifanyisamudzimi ndi muthu a no vhea
tshifanyisamudzimu, a lugisa tshifanyisamudzimu, zwenezwo u
a dzhena huno a ḓilugisela u luvha uhu huhulu. Zwino, u tenda
uri uyu mudzimu o itwa kha tshifanyiso tsha muṅwe mudzimu
ane ha athu…vhuya a vhonwa. Ha na tshivhumbeo, ngauralo

u tenda uri u kha tshifanyiso tsha hetshi tshifanyisamudzimu
tshine a itela hoyu mudzimu.
59 Zwino, ni songo litsha izwo zwi tshi ni ṱutshela! Tshone
“tshifanyiso” ndi nga tshifanyiso tsha mudzimu wa khumbulelo
ane a tenda uri ndi ene.
60 Zwenezwo u ya phanḓa ha hetshi tshifanyisamudzimu huno
a shuvhama, huno a tenda uri mudzimu a re muthu a sa vhonwi
u tsela fhasi ngomu ha itshi tshifanyisamudzimu, huno u tenda
uri u amba na mudzimu nga kha hetshi tshifanyisamudzimu,
uri mudzimu u ḓiḓisa ene muṋe kha hetshi tshifanyisamudzimu
huno a mu fhindula murahu. Huno vhunzhi ha vhoinwi
vhadededzi hafha vhe na dzhia methoḽodzhi…Na iyo midzimu,
yo vha na nndwa nga tshayo, vha vhila nga u ralo, na tshiṅwe na
tshiṅwe, nga ayo maḓuvha.
61 Zwino, nga maṅwe maipfi, mudzimu u tsa u bva kha tshiimo
tsha zwi re nṱha ha mupo, kha hetshi tshifanyisamudzimu, huno
a amba na murabeli nga kha itshi tshifanyisamudzimu. Huno
murabeli, kha luṅwe lushaka lwa u fhaṱa tshipfi tsha zwipfi, u
tenda uri tshifanyiso tshi a amba nae, kha mbilu yawe, huno o
hangwelwa zwivhi zwawe na zwiṅwe zwinzhi, nga kha hetshi
tshifanyisamudzimu, tshine tsha sumbedza zwi khagala uri ndi
diabolo. Ndi diabolo a no zwi ita.
62 Huno vha tou sa ita zwithu nga nḓila yo vilinganaho;
vhaṅwe vhavho vha a ita, fhedzi hu na vhaṅwe vharabeli vha
vhukuma vha ngoho vha izwo zwithu. Sa tsumbo, ndo vha ndi
tshi nga ni vhudza nganea dza uri avho vhodiabolo kha izwo
zwifanyisamudzimu vho ita tshaka dzoṱhe dza zwithu, vha ita
uri malofha a bve kha zwithu, na zwiṅwe zwoṱhe. Ndi—ndi—ndi
vhodiabolo!
63 Huno arali ni sa tendi kha…zwa vhukuma hu na diabolo, a
ni tendi uri hu na Mudzimu. Zwa vhukuma, ni tea u tenda zwo
fhambanaho, zwivhuya na zwivhi. Ngauralo hu na diabolo wa
vhukuma, huno ndimuthu. A simuhumbulo, ndi enemuthu.
64 Zwino, hu na pfunzo i no khou bvela phanḓa i no ri, “Diabolo
u tou vha mu—muhumbulo muvhi une wa u wana.” Hai, hai, a si
zwone. Diabolo ndi muthu.
65 Vhathu vhathihi vha tenda uri “Muya Mukhethwa u tou
vha—vha ngelekanyo yavhuḓi ine na i wana.” Fhedzi ni songo
tenda hezwo. Muya Mukhethwa ndi Muthu, Ndi Muthu wa
Kristo nga tshivhumbeo tsha Muya.
66 Zwino, havha vhagwadameli vha midzimu i sili…Huno ni
na Maṅwalo aṋu o luga kana kha fhethu ha Maṅwalo aṋu.
Ndi—ndi nga ḓi amba nga ha maṅwe ao nga zwikhathinyana
zwi si gathi, Maṅwalo, ri nga ḓi vhala maṅwe. Zwino, havha
vhagwadameli vha midzimu i sili, vha tshi gwadama phanḓa ha
midzimuisili, vha tshi tenda uri mudzimu ane ane vha khou mu
rabela o imelwa kha hetshi tshifanyisamudzimu. Zwino, no zwi

wana izwo, uri muloshi a si mudziatshimbevha? Zwa vhukuma u
khou fara tshiṅwe tshithu tshi re kha itsho tshifanyisamudzimu,
ngauri tshi a vhuya khae, u ita tshiṅwe tshithu; u zwinawana kha
itsho tshifanyisamudzimu, ane a vha mudzimu wa khumbulelo,
hu si Ene wa vhukuma.

67 Huno zwifhinga zwinzhi diabolo u dzhena kha izwo
zwithu. Huno diabolo u dzhena miṱanganoni nga tshiṅwe
tshifhinga huno a edzisela sa Mudzimu. Ndo vhona izwi kha
vhushumeli hanga.

68 Zwino, elelwani, izwi zwi tou vha…ri khou tou funza
matsheloni ano. Huno ndi ṱoḓa itshi tshivhidzo, musi ndi tshi
ṱuwa ngomu kha vhushumeli hafha u bva midavhini, Ndi ṱoḓa
ni tshi dzula na mufunzi waṋu huno na dzula na Pfunzo yo
funzwaho fhano. Dzulani na iḽi Ipfi, ni songo Ḽi ṱutshela! Inwi
dzulani henefho na Ipfi hu sa londwi zwine zwa ḓa kana u ṱuwa,
ni dzule na iḽo Ipfi! Ni a vhona? Zwino, huno nga u tou ri ndi
khou ṱuwa…ndi tou vhamuṅwewa vhafunzi hafha.Mukomana
Neville u funza zwithu zwithihi zwine nda ita, ngauralo itanu ḓa
tshivhidzoni huno ni thetshelese Ipfi.

69 A thi ḓivhi hune A khou yo nnyendedza. Ndo vhudza
mufumakadzi wanga matsheloni ano ṱafulani, “Ho vha na
tshiṅwe tshithu kha nṋe tsho vhidzelelaho iyi miṅwaha yoṱhe,
Ndi khou yo wanulusa zwine zwa vha zwone.” Zwino, a thi ḓivhi
uri ndi ifhio nḓila ine Ḽa ḓo ranga phanḓa ngayo, hune Ḽa ḓo ya,
fhedzi hune A nnyisa hone ndi ḓo tevhela.

70 Zwino, u gwadamela midzimu isili, hu kha ḓi vha ṋamusi.
Ri wana…ndi wana vhathu vha tshi ḓa kha aḽiṱari, na nga
maambiwa o pofulaho a vhadededzi vho pofulaho, vhane vha ḓo
ri, “Kha vha tou vhofholowa, vha hangwe tshiṅwe na tshiṅwe,
vha ite muhumbulo wavho u sa shume. Ni ḓo vha ene—ene Eḽiya.
Ni ḓo vha hetshi, hetsho, kana tshiṅwe.” Mazwifhi-ḓe nandi! A
ni ḓi khaMudzimu…Hezwo ndi u vula muya waṋu khamimuya
yoṱhe yo fhambanaho ya diabolo ine ya khou dzhena. Ni songo
ita hezwo. Ni fanela u elelwa uri hu na diabolo, huno u edzisela
Kristo nga ḽeḓere, kaṱukuṱuku.

71 Ndo vha ndi tshi khou vhala kha Vhutshilo ha Martin
Mukhethwa tshiṅwe tshifhinga tsho fhiraho, he mutukana,
zwa vhukuma o vha e vhurereli o ḓikumedzelaho, huno a ri
Mudzimu o mu vhidza uri ndi muṅwe wa vhaporofita vha
kale, “Nthetsheleseni, ndi muṅwe wa vhaporofita vha kale.”
Huno tshikolo…Martin, a hu na zwiṅwe, o vha a si nga
thetshelesi tshithu tsho raloho tshi no nga hetsho. Ngauralo a
vho ngo zwi tenda ngauri vhutshilo ha mutukana a vhu ngo zwi
vhambedza. Mafhedziseloni a ri, “Ndi khou yo ni sumbedza uri
ndo vhidzelwa u vha muporofita wa kale. Muthu muswa fhedzi,”
ha pfi, “fhedzi ndo vhidzwa.”

72 Ni a vhona, “Zwifhiwa na mbidzo a zwi na tshanduko.” Ni
a vhona, vha a bva kha Ipfi, huno musi ni tshi bva kha Ipfi ni
dzhena kha tshiṅwe na tshiṅwe.
73 Huno uyu mutukana a ri, “Madekwana a ṋamusi, u mona na
vhusikukati, Mudzimu u khou yo nṋea khanzu tshena, u dzula
vhukati haṋu noṱhe, u sumbedza uri ndi muporofita wa kale.”
Ngauralo vha…vhusiku uvho vhoṱhe vho thetshelesa, nahone
vha tshi hevhedza, “vha dzhena,” huno vhathu vha tshi khou
enda. Hunomutukana a ṱanganedza nguvho tshena. Musi vaheni
vha tshi ṱuwa, vha ya huno vha sedza kha nguvho, yo vha i ya
vhukuma, ya vhukuma, nguvho tshena, i tshi vhonala i ya vhuḓi.
74 Fhedzi, mubishopo wa kale, o tou sa kona u wana hezwo. A
zwo ngo vhonala zwi zwone, ngauri, ho vha hu si zwa Luṅwalo
(khanzu tshena).
75 Huno musi o ita, vha ri, “Dzhia iyi nguvho huno u ye u
ime phanḓa ha Martin Mukhethwa, uyo munna wa Mudzimu.”
Huno o vha a si nga zwi iti. O vha a si nga imi phanḓa ha
uyo muporofita wa vhukumakuma. O vha a si nga imi; huno
vha mu kombetshedza u zwi ita. Huno musi vha tshi thoma u
mu dzhia, nguvho ya ngalangala nahone ya ya huṅwe fhethu,
a vho ngo ḓivha he ya. Ni a vhona, musi zwi tshi ḓiswa kha
makhaulatshele!
76 Arali ni namusukuwa vhukuma a ni tei u vhilaela nga ha uri
ndi wavhuḓi kana hai, u ḓo imela mulingo huṅwe fhethu. Huno
Muya wa vhukuma wa Mudzimu u ḓo imela mulingo ngauri wo
lingiwa nga Ipfi ḽa Mudzimu. “Kha heḽi tombo Ndi ḓo fhaṱa
Tshivhidzo Tshanga.”
77 Ndo no vhona vhathu vha tshi dzhena kha u hwelwa, vhathu
vhavhuḓi. (Zwino ni nga kona u vhona uri ndi ngani ndi sa ṱoḓi
iyi—iyi theiphi i tshi rengiswa.) Ndo vhona vhathu vhavhuḓi,
na vhathu vha Pentekostaḽa, vhafunzi vhe vha si pfesese, vhone
vhathu vha dzhena kha u hwelwa huno vha dzhena kha u
vhona mabono, na tshiṅwe na tshiṅwe tshi no nga itsho, huno—
huno vha ita zwithu, huno mafhedziseloni zwa vha gidimisela
ngomu ha tshiimiswa tsha vhalwadze vha muhumbulo. Ho vha
hu tshi khou vula mbilu dzavho, vhathu vha si namulandu, huno
vhodiabolo vho dzhena nahone vha dzula. Ngoyo diabolo wa
vhukuma!
78 Ndo vha ndi tshi khou vhala hafha he muṅwe a ḓa u…ndi
tenda uri ho vha hu Irenaeus kanaMartin, muthihi, (vhaṅwe vha
matshudeni a Bivhili vhe vha ima kha hezwi u fhira nṋe), o vha
a na khare ya musuku nṱha ha ṱhoho, nguvho tshena ngomu, na
zwienda zwa solo ya musuku, huno a ri, “Ndi nṋe Kristo, bula
Nṋe!” Uyo mukhethwa o vha a si nga zwi iti. Uyo muporofita
wa vhukuma wa Mudzimu o ima henefho, a lindela. Huno vha ri
luvhili kana luraru khae, “Ndi nṋeKristo, Mbuleni!”

A ri, “Kristo washu ha ḓi nga u ralo.”



16 IPFI ḼO AMBIWAHO

79 Izwo ndi zwone, ni tea u ḓivha Ipfi! Dzulani kha Ipfi!
Ni a vhona, nndwa khulwane yo sendela. Zwino, ro tamba
tshivhidzo lwa miṅwaha na miṅwaha, fhedzi awara yo ḓa zwino
ya uri musi Yamburesi na Yannesi vha ḓo pikisa Mushe sa zwe
Bivhili ya amba uri vha ḓo ita. Huno i khou yo vha nndwa
ya tshimuya, khuḓano. Hu ḓo vha na vhaṅwe vhane vha ḓo
isa phanḓa, tshivhidzo tsha dinomineisheni tshi ḓo tou dzhena
henefho ngomu ha ndango huno tsha bvela phanḓa nga nḓila
ine tsha tshimbila. Fhedzi ndi amba uri mutendi wa vhukuma
wa ngoho u khou ḓa kha iyo nndwa, huno ndi khwine ni tshi
dzulisea huno na ḓivha zwine na khou ita, kana no vha ni tshi
nga dzhia muya muvhi nga nḓila i leluwaho nahone ni sa ḓivhi.
Arali zwi tshi fhambana na iḽi Ipfi, ni songo zwi tenda! Dzulani
na iḽo Ipfi!
80 U gwadamelamidzimu i sili ndi zwa kale, ndi zwa kale hafha
kha ḽa United States. Huno miṅwaha minzhi ya kale, vhone
Vhaindia vha Pueblo, huno na nnḓa ngei Arizona, vho vha vha
na u losha ha tshifanyisamudzimu. Huno, izwo zwo vha zwi
zwone, vho—vho vha vhe namudzimuwamvula. Hunomudzimu
wa mvula o vha a na…u dzhiya tshone—tshone tshibode tsha
matopeni, huno vha ita tshifanyiso tsha tshibode tsha matopeni.
Huno vha vhea zwi thoma khayo vhunga i tshi bva thopheni.
Huno vha ḓo ḓiposa phanḓa ha itshi tshi bode tshamatopeni, vha
tshi tenda uri ho vha hu na mudzimu wa mvula we a tsela fhasi
kha hetshi tshi bode tsha matopeni huno a amba navho nga kha
hetshi tshi bode tsha matopeni. Ngauri vho tenda uri…o tshila
thopheni na muṋuṋu, huno o vha e mudzimu nga nṱha hazwo.
Vho vha vha na…ndi methoḽodzhi, u tou—tou ita u tenda uri
ndi ngoho.
81 Zwino, huno vha luvha vhodiabolo nga u ita nga u ralo.
Vha tshi khou luvha tshibode tsha thophe, vha tshi elekanya uri
ho vha hu mudzimu wa mvula, vho ḓisa muya khavho, ngoho,
ngauri vho vula mbilu dzavho khazwo. Fhedzi wo vha u muya u
si wone!
82 Vhathu vhanzhi ṋamusi vha khou vula mbilu dzavho
kha tshithu tsho khakheaho! Ni wana muya wo luga, fhedzi
zwifhinga zwinzhi u hanedza Ipfi, u tshi ri, “Maḓuvha a
maḓembe o fhira! A hu na tshithu tsho raloho sa itshi kana
itsho.” Elelwani, uyo ndi diabolo o ḓidzumba nga fhasi ha
Vhukriste. Mudzimu ri thuse musi ri tshi dzhena kha hezwi nga
murahu ha tshifhinganyana, uri ni a zwi vhona, ni a vhona, uri
ndi muyamuvhi u tshi khou ḓidzumba nga Vhukriste. Fhedzi a si
Muya wa Kristo, ngauri Muya wa Kristo u ḓa kha Ipfi tshifhinga
tshoṱhe. A nga si landule Ipfi Ḽawe Enemuṋe.
83 Zwino, musi Vhukriste ho ḓa Roma, Roma, muḓini wonoyo
wa Roma, vho vha vha na thembelele dza maḓana maṋa dza
vhuhedeni ngomu ha luvhondo lwa maela dza sumbe. Maḓana
maṋa a thembele dza vhuhedeni, huno dzo vha dzi dza midzimu

na midzimu ya tshisadzi. Midzimu na midzimu ya tshisadzi,
“vhasadzi na vhanna.” Midzimu, maḓana maṋa o fhambanaho.
Elekanyani ngazwo, maḓana maṋa!
84 Zwino, izwo ndi zwe Paulo a wana musi a tshi ḓa Roma.
Izwo ndi zwe Akwila na Prisila vha vha vhe nazwo musi vho
no rumelwa kule ha Pentekoste huno vha imisa tshivhidzo ngei
Roma; ndi zwe vha dzhena khazwo, u losha ha vhuhedeni ha
tshifanyisamudzimu. Ho vha hu na vhathu vha no ṱoḓou swika
miḽioni mbili ngei Roma, ngei meṱirophoḽitheni Roma; izwo ndi,
dzone phuli, na miḓi ya nga nnḓa, na zwiṅwe zwinzhi, u mona na
miḽioni mbli. Fhedzi mbondo umona na Roma dzo vha dzi maela
dza sumbe. Huno ngomu ha iyo maela dza sumbe, henefho kha
mathomo a thavha, ho vha hu na thembele dzamaḓanamaṋa dza
vhuhedeni, khamidzimu ya vhuhedeni namudzimukadzi.
85 Zwino, ndi tama u amba hafha lwa tshikhalanyana nga ha
tshiṅwe tshithu tshe nda dzhia kha dziḓivhazwakale, huno ndi
na iṅwe henefha na nṋe. Nga nḓila ye vha dzhena kha u losha,
vho ḓa hani u losha? Naa muhedeni ho ḓa hani kha u luvha?
Tshithu tsha u thoma tshe a ita ho vha hu u ya thembeleni
huno a wana tshifhe, tshifhe wa muhedeni. Zwenezwo o vha a
tshi ḓo mu ṋea munikelo wa tshelede nkene, huno zwenezwo
tshiṱhavhelo, tshipuka, u takadza mudzimu we a vha a tshi khou
ya u amba nae.
86 Huno nga tshiṅwe tshifhinga, thembeleni nthihi, hu ḓo vha
na lushaka lwo engedzeaho u fhira luṅwe lwo fhambanaho lwa
mudzimu. Hu ḓo vha na “midzimu, mudzimukadzi,” na tshiṅwe
na tshiṅwe-vho, thembeleni nthihi.
87 Ngauralo tshifhe wa muhedeni…O vha a tshi ya khae huno
a mu ṋea iṅwe tshelede, huno tshifhe wa muhedeni o vha a
tshi ḓo mu fha khanḓela, khanḓela zwaḽo. Huno zwenezwo mu
loshi a dzhia heḽi khanḓela, nga murahu ha musi o no badela
tshifhe, a dzhiya heḽi khanḓela a ya kha iṅwe aḽeṱari ya hoyu
mudzimu we a vha a tshi ṱoḓa u amba nga hae. Huno kha iyi
aḽiṱari ho vha hu na mulilo, hune tshiṱhavhelo tsha ḓo fhiswa.
Huno mathomoni a tshifanyisamudzimu, kha thembele khulu
ya buronzi, kana—kana tshifanyisamudzimu, huno a dzhiya hei
themb-…heḽi khanḓela huno a ḽi funga kha mulilo wa aḽeṱari,
hunomulilowa aḽeṱari ya tshifanyisamudzimu, a funga khanḓela
huno a tsela fhasi kha mulenzhe wa—wa aḽeṱari phanḓa ha—
ha tshifanyisamudzimu, huno a vhea heḽi khanḓela fhasi. Huno
zwenezwo ngamurahu hamusi o no vhea khanḓela fhasi…
88 Ndi a humbulela uri zwo ralo kha muṅwe mudzimu vhukati
ha miṅwe midzimu yoṱhe o vha a tshi ḓo ḓivha uri ndi tshifhio
tshiṅwe tsha zwifanyiso tshine a tea u dzhena khatsho, ni a
ḓivha, u vhuya murahu na u amba nae. Mulandu khanḓela, a thi
ḓivhi. Fhedzi o vha a tshi vheya khanḓela fhasi, a funga mililo
ya aḽeṱare.

89 Huno zwenezwo o vha a tshi ḓo humela murahu kha
luvhanḓe lwa thaberenakeḽe, huno henefho o vha a tshi ḓo
shuvhama fhasi kha luvhanḓe. Huno henefho u ḓo vhea muya
wawe woṱhe, nungo dzawe dzoṱhe kha thabelo yawe, na u rabela
kha uyu mudzimu muhulwane wa luṅwe lushaka, u tenda ha
khole-khole, mudzimu wa khumbulelo, rabela uyu mudzimu uri
a tsele fhasi nga itshi tshifanyiso huno a amba nae.
90 Ḽo amba zwauri “Muṅwe wa vhavhusi o vha a tshi nga
kona u ḓi shuvhamisa phanḓa ha tshifanyiso tsha Apoḽo uri
zwa vhukuma o kona u amba zwauri o pfa maipfi a tshi bva
thembeleni-…u bva kha—kha tshifanyisamudzimu, tshi tshi
ambamurahu nae.” A tshi ḓi shuvhamisa!
91 No vha ni tshi ḓo ri kha itshi tshiimo, “Mukomana Branham,
naa o pfa ipfi?” A thi timatimi zwe a ita, fhedzi ḽo vha ḽi ipfi ḽa
diabolo. Ho vha hu si na tshithu tsho raloho tshi no nga Jupiter,
mudzimu, na iyimiṅwemidzimu yoṱhe ye vha vha vhe nayo.
92 Fhedzi vha shuvhama, huno vha eḓela henefho nahone vha
losha, u lusha hoyu mudzimu wa tshiphiri vha sa ḓivhi tshithu
nga hae, musi muya wawe wo vha u kha tshifanyisamudzimu
tshe vha elekanya uri zwi a fa. Vho mu itela tshifanyiso, huno
itsho tsho wana u takalelwa ngae.
93 Zwenezwo vha ita tshiṱhavhelo. Zwenezwo musi a tshi ḓi
wana o nyanyulea kha hezwi zwipfi, u ya nṱha hafhu phanḓa ha
tshifanyisamudzimu nga tshino tshifhinga tshifhe wa muhedeni
o mu ḓisela fhasi zwiṅwe—zwiṅwe zwiḽiwa na zwa u ṅwa,
huno vha i vhea kha milenzhe ya tshifanyisamudzimu. Huno
zwenezwo…(Zwino, ndi khou…ndo zwi ṅwala hafha kha heḽi
siaṱari, ndi khou zwi vhala. Ni a vhona?) Huno o vha a tshi ḓo
tsela fhasi kha mulenzhe wa hetshi tshifanyisamudzimu, huno
a dzhiya tshiṅwe tsha hetshi tshinwiwa huno a tshi nwa, huno
a shela zwiṱukunyana kha zwiḽiwa, huno zwenezwo a shela kha
milenzhe ya tshifanyisamudzimu.
94 O vha a tshi khou itamini? U vha na tshilalelo na vhodiabolo;
u amba na vhodiabolo, midzimu na mudzimukadzi. U tou—tou
vha tshifanyiso tsha tshilalelo tsha Vhakriste na Kristo, u ḽa
tshilalelo. Ulwo lwo vha lu lushaka lwa uri tshivhidzo tsha u
thoma kana vhafhiri vha u thoma vha Mafhungo-maḓifha (vhe
vha ḓa Roma) wana, ho vha hu kha avha vhathu kha ulu lushaka
lwa nduvho.
95 Baaḽi o vha e mudzimu a ḓivheaho nga maanḓesa wa
tshikhathi tshoṱhe, wa zwifanyisamudzimu, o vha e Baaḽi (B,
kavhili a, l), o vha e mudzimu wa ḓuvha. Huno zwenezwo o vha a
na—na mufumakadzi, ene mudzimu wa ṅwedzi, mudzimukadzi,
Ishtar, I-s-h-t-a-r, Ishtar. Huno zwo dovha zwa buliwa sa, A-s-
t-a-r-t-e, “Astarte.” Tshi kha ḽingwende ḽa Vharoma. O vha a
tshi vhidzwa mudzimukadzi, mudzimukadzi wa ṅwedzi, kana

“khosikadzi ya ṱaḓulu, mme a midzimu,” ene mudzimu wa
ṅwedzi. Huno enemudzimuwa ḓuvha o vha a Baaḽimu.
96 Zwo luga, kaṱuku-ṱuku vhahedeni vhoṱhe vha losha iḽo
ḓuvha. Na Maindia o vha a tshi khou ita zwenezwo zwithihi
musi—musi ri tshi ḓa, ro wana Amerika hafha, musi Amerika
ḽo tumbulwa. U ḓa, vhokhotsi vha ḓa hafha, vha wana uri vho
vha vha tshi kha ḓi losha ḽone—ḽone ḓuvha. Ngauri, kha izwi,
vho luvha.
97 Iyo ndi nḓila ye vha vha vha tshi khou luvha midzimu na
mudzimukadzi ngei Roma,musi Vhakriste vha tshi swikaRoma.
98 Zwino, kha u enda hanga, ndo dzhiela nzhele uri u
gwadamela midzimu isili a ho ngo shanduka. Huno na Vhukriste
ha ngoho a ho ngo shanduka. Vhoṱhe vha fara fhethu havho,
huno vha ḓo ralo u swika kha u Vhuya ha Murena Yesu. Kha
hezwi ndi ḓo takalela u amba zwiṱukunyana, ngauralo ni wana
muhumbulo wazwo, huno arali ni wa tshimuya nga ngoho ni ḓo
zwi gavha.
99 Ngauri Baaḽi o vha e mudzimu wa ḓuvha, zwo ralo, khekhe
dze dza itwa…Huno Yeremia o amba hafha, ro amba nga
hazwo zwikhathinyana zwi si gathi zwo fhiraho, vhasadzi vho ita
khekhe kha Baaḽi, mudzimu wa ḓuvha. Ngauri, ni wanulusa nga
murahu ha tshifhinganyana, uri fhasi kha ndima, arali no zwi
vhala, zwauri vho ri, “Arali ra sa losha Baaḽi zwenezwo zwiliṅwa
zwashu a zwi nga si vhibve, ngauri Baaḽi o vha a mudzimu wa u
nona.” Nga maṅwe maipfi, “Ri a zwi ḓivha uri ḓuvha ḽi ita uri
zwiliṅwa zwi aluwe.”
100 Fhedzi muporofita o vha vhudza, “Ndi ngauri no furalela
Mudzimu, itsho ndi tshone tshi itisaho uri zwiliṅwa zwi si
aluwe.”
101 Fhedzi vha losha Baaḽi, vha ri vha ḓo “Losha, u mu itela
zwiṱhavhelo.”
102 Zwino, arali Baaḽi e mudzimu wa mutengelele…(Zwino,
pfesesani hezwi, ipfi nga ipfi, huno ni ḓo wana zwoṱhe,
magumo a hoyu Mulaedza.) …mudzimu o vha a mudzimu wa
tshivhumbeo tsha mutengelele, mudzimu wa ḓuvha, vho vha vha
na puḽeiti dza musinaseṱha khulwane dzine dza ḓo vhonadza
ḓuvha huno dza vhonala sa mulilo. Huno zwenezwo vhurotho
he Yeremia a amba hafha uri vho…vhasadzi vha ḓo baka
hedzi khekhe dza ya Baaḽi, uri ho itwa nga tshivhumbeo tsha
mutengelele vhunga ḓuvha. Zwo luga, zwenezwo, yo vhewa kha
aḽeṱare, aḽiṱare ya vhuhedeni, u itela tshilalelo, huno ḽa ita u
mona vhunga ḓuvha kana vhunga ṅwedzi, ngauri ho vha hu
mudzimuwa ḓuvha kanamudzimuwa ṅwedzi.
103 Yone…Baaḽi yo vha i, uri ro ri, “Ndi mudzimu wa u nona
hoṱhe, u ita uri tshiṅwe na tshiṅwe tshi aluwe.”

104 Zwino, tshivhidzo tsha u ranga tshi ḓa tsho livhana na
hezwi musi vha tshi dzhena Roma. Huno zwo ambiwa na
u tenda nga tshivhidzo tsha Vharoma, kana nga tshivhidzo
ṋamusi, kana tshivhidzo tsha Roma Kaṱoḽika, tshi no vhidzwa
“Mukaṱoḽika…”
105 Roṱhe ri vha katoḽika. Ri Tshivhidzo tsha katoḽika, ri vha
katoḽika ya vhuapostola. Mukaṱoḽika zwi amba “ḽinnḓa.” Huno
ri Tshivhidzo tsha ḽifhasi ḽoṱhe tsha Lutendo lwa vhuapostola.
Ee, muṋe wanga. Hu na phambano vhukati ha zwivhidzo
zwivhili; tshiṅwe tshazwo ho vha hu kaṱoḽika, ya ḽifhasi ḽoṱhe,
wa vhuapostola; muṅwe o vha eRomaKaṱoḽika.
106 Huno zwo ambiwa uri Petro…kana vha a zwi tenda, zwauri
Petro o imisa tshivhidzo tsha Roma. Ndi ṱoḓa Luṅwalo, ndi ṱoḓa
fhethu hune ni nga kona u ri Petro o vhuya a vha ngei Roma fhasi
ha nyimele dziṅwe na dziṅwe. Vhunga tshivhidzo tsha Roma tsho
ri, “O vha e henefho u bva nga 41 u swika kha ya 46.”
107 Huno, nga tshifhinga tshithihi, Claudius o vha e muvhusi
Roma, zwe a ita uri Vhayuda vhoṱhe vha ṱuwe. VhalaniMishumo,
ndima ya vhu18, huno ni ḓo wanulusa uri Paulo, musi a tshi
gonya nṱha ngei Efesa, o wana Akwila na Prisila, vhe zwa
vhukuma vha vha vhe Vhayuda, huno vho bviswa nga tshifhinga
tsha mutovholo, huno vho vha vhe fhano Palestina hafhu ngauri
Claudius o laya Vhayuda vhoṱhe uri vha ṱuwe, vhoṱhe vhe
Vhakriste na vha vhubvo. Akwila na Prisila vho imisa tshivhidzo
ngei Roma, huno vho ḓo tea u ṱuwa nga nṱhani ha u takuwa
ha Claudius, o dzhia tshivhidzo tshoṱhe…kana Vhakriste na
Vhayuda vhoṱhe u bva ngei Roma.
108 Zwino, “Petro e mubishopo wa tshivhidzo,” huno ndi nga ni
sumbedza Luṅwalo, u tsa fhasi kha miṅwaha i yelaho kha ya
fusumbe, uri Petro ho ngo vhuya a bva ngei Palestine. Henefho
kha Luṅwalo! Huno inwi ni ri “Petro o vhulawa ngei Roma, huno
Paulo o vha o tumula ṱhoho yawe ngei Roma.” Iyo ndi dogima.
Ndo vhala vhufelalutendo hoṱhe vhune ndi nga vhu wana, huno
a hu na na muthihi wavho ane a bula tshithu nga ha Petro na
Paulo (na muthihi) vha tshi vhulawa Roma. Ya vhufelalutendo
ha vhukuma vhune ri nga vhu vhala, a hu na na muthihi wavho
a no amba tshiṅwe tshithu nga hazwo. O vha a songo ralo! Ndi
dogima.
109 Ndi fhano u ṱana tshihedeni, ngauralo ri khou—ri khou ya u
ita hezwo nga thuso ya Murena na Ipfi Ḽawe, ni a vhona, u tou
ni sumbedza uri tshivhidzo tshi hani. Ni khou huwelela nga ha
“Mukaṱoḽika!” fhedzi itonu lindela lwaminiti i si gathi.
110 Zwino, zwino, ri wanulusa uri nga murahu ha Akwila na
Prisila (u ya nga Luṅwalo) musi vha tshi bviselwa nnḓa ha
Roma, tshivhidzo tshiṱuku tsho siiwa sa tshisiwana, vhoṱhe vho
vha vhe henefho musi vhahedeni vho shandukiswaho vhe vha
ḓa kha tshivhidzo tsha Roma tsha Tshikriste, tshivhidzo tsha u



VHUKRISTE NA MIDZIMU I SILI 21

ranga tshe Aquila na Priscila na vhaṅwe vhe vha tumbula hetshi
tshivhidzo huno vha tshi lela.

111 Zwenezwo ri wanulusa, musi vha tshi tou ṱuwa, uri vho
ita vhabishopho vhavho nahone vha dzhia pfunzo yavho,
huno zwenezwo vha ṱanganedza…u takalelwa nga muvhusi,
Constantine na avho vhe ngavhuya vha ḓa, u wana thuso, ngauri
vho ḓo tea u wana miraḓo ngomu henefho uri vha ime kha u
fara ha politiki ha lushaka. Vho dzhenisa miraḓo ya tshivhidzo,
huno vha tshi khou vha dzhenisa ngomu (“ho fhelelaho”) u tou
bula fhedzi, ri sa ḓivhi zwo engedzeaho nga ha Mudzimu u fhira
vhaṅwe vha avha vhathu vhane ra vha navho ngei Amerika
ṋamusi vha a ita; u tou bula fhedzi, zwe zwa vha zwi u amba lwo
eḓanaho khavho u bula Kristo, muṅwe Mudzimu nga nnḓa ha
mudzimuwavho. Huno henefho vha ṱanganedza, kha ndayotewa
yavho ya tshivhidzo, u pembela ha vhuhedeni.

112 Zwino, tshifhe wa Roma, zwenezwo vha dzhenisa hezwi nga
u dzhia na u ita tshilalelo. Tshithu tsha u thoma tshine tsha
bvelela ho vha hu u vhumba tshilalelo. Madzuloni a zwipiḓa
zwo kwashekanaho u fana na Muvhili wa Kristo, vho vha vha
tshi ḓo zwi ita mutengelele u fana na ḓuvha kana u fana na
ṅwedzi. Huno kha ḽino ḓuvha ḽi kha ḓi vha u mona! Ngoho. I
kha ḓi vha kokisi ḽo itaho tshitendeledzi, nahone hu si tshipiḓa
tsho vunḓeaho tsha Muvhili Wawe. Ndi u mona na u suvha.
Vhotshifhe vha Roma ṋamusi vho vhea iḽi khehe kha aḽiṱari huno
vha li vhidza “Muvhili wa vhukumawaKristo.”

113 Zwino, hu na u ima huhulu vhukati ha vhaṅwe vha havha
Vhaepiskopaḽieni vhahulu, na zwiṅwe zwinzhi. Huno tshivhidzo
tsha Katoḽika tshi kha iyo thero, kana ndi Muvhili wa vhukuma
kana u imela Muvhili. Muroma wa Kaṱoḽika u ri “ndi wone
Muvhili wa vhukuma,” ngauri uyowo vha umuvhili wa vhukuma
wa Baaḽi (mudzimu wa ḓuvha) we a ḓivhonisa nga itsho tshipiḓa
tsha musinaseṱha huno vha tshi ita u mona. A hu na ṱafula ya
Mukriste ine ya vha na vhurotho ha tshitendeledzi khayo!

114 Zwenezwo vha ṱoḓa u livhana na vhubvaḓuvha, na zwiṅwe-
vho, vhunga vho ita kha u luvha ha vhuhedeni; huno vha
dzhenisa vhasadzi ngomu, na zwiṅwe zwinzhi, vhunga vha tshi
dzulela u ralo, sa vhahedeni kha mudzimukadzi, na zwiṅwe
zwinzhi. Zwino vho tou tsitsa Astarte huno vha vheaMaria nṱha,
vha mu ita khosikadzi ya ṱaḓulu. Vho dzhia Jupiter huno vha
vhea Petro. Huno vho ḓo tea u wana dogima, uri vha kone u ita
izwo vho vha vhe na…

115 Musi Akwila na Prisila vha tshi humelamurahu, ngamurahu
ha miṅwaha ya fumiraru ya muvhuso wa Claudius, zwenezwo
musi vha tshi vhuya murahu vho wana tshivhidzo tshavho tsho
ṋewa tshoṱhe kha u gwadamela midzimu isili, fhedzi tsho mo
hula u vha nḓou, tshithu tshihulu.

116 Uri vha kone u dzhenisa izwi, zwa vhukumakuma vha fanela
u ṱusa Bivhili. Zwino, ndi munnawaMuairishi, ndi na tshine vha
tshi vhidza Facts Of Our Faith u re wa tshifhe fhedzi, na zwiṅwe-
vho. Huno ndi a ḓivha hezwi, na mivhudzisano na vhotshifhe,
tshifhe ha nga ḓo ṱaṱa khani na inwi ngaBivhili, yoneBivhili i tou
vha iṅwe bugu khae. Musi uyu hafha Mubishopo O amba, hafha
miṅwaha i no ṱoḓou swika mivhili yo fhiraho, zwauri “Nnyi na
nnyi we a lingedza u tenda Bivhili, ho vha hu tshi nga u tshimbila
vhukati ha maḓi a re na thophe.” A vha zwi tendi Izwo! Vha
thoma henefho huno vha ri, “Mudzimu u kha tshivhidzo Tshawe,
hu si Ipfi Ḽawe.”
117 Uyu tshifhe ngeno nṱha nḓilani, we a ḓela muvhudzisano
hu si kale, ngeno nṱha Sacred Heart, o ri kha nṋe…kana itshi
tshivhidzo tshi re nṱha afha nḓilani, ndi hangwa zwine tsha vha
zwone. Ndi elekanya uri i vhidzwa Sacred Heart. U ḓa kha nṋe
nga ha ndovhedzo, Mary Elizabeth Frazier we a gunea huno a
rembulutshela u vhaMukaṱoḽika. A ri, “Naa nomu lovhedza?”

Nda ri, “Ee.”
A ri, “Wo mu lovhedzisa hani?”
Nda ri, “Nga ndovhedzo ya Tshikriste.”
A ri, “Naa ni khou amba nga nḓila-ḓe?”
Nda ri, “Hu na ndovhedzo nthihi fhedzi ya Tshikriste.”
A ri, “Naa ni khou ambani, nga umbwandamedzwa?”
Nda ri, “Ee, muṋe wanga.”

118 A ri, “Nomu lovhedza nga dzina ḽa ‘Khotsi, Murwa, naMuya
Mukhethwa’?”
119 Nda ri, “A si ndovhedzo ya Tshikriste.” Nda ri, “Ndovhedzo
ya Tshikriste i khoumbwandamedzwa ngaDzina ḽaMurenaYesu
Kristo.”
120 A zwi ṅwala fhasi. A ri, “Naa u ḓo ana nga uyu muano, na
iwe-vho, kana iyi nḓivhadzo khamubishopo?”
121 Nda ri, “Arali a sa koni u tenda ipfi ḽanga, kha ite a si naḽo.”
Nda ri, “A thi ani nga tshithu.” Ni a vhona? Huno a ri…Huno
nda ri, “U si u ḓihudza, muṋe wanga, fhedzi ndi a ḓivha uri
Bivhili yo ri, ‘U songo ana nga maṱaḓulu kana ḽifhasi, ngauri
ndi vhukando ha milenzhe Yawe,’ na zwiṅwe-vho. A ri tei u ita
hezwo.”
122 A ri, “Zwi a kanukisa, tshivhidzo tsha Kaṱoḽika tsho vha tshi
tshi anzela u lovhedza nga u ralo.”

Nda ri, “Lini? Lini?” Ni a vhona? Fhedzi vha amba uri vho
zwi ita.
123 Ngauri, zwi khagala, vho vha vho ralo, huno roṱhe ro vha
ri vhathihi u rangani, huno yone…vhubvo—vhubvo vhu bva
kha Pentekoste. Uho ndi u ranga ha tshivhidzo tsha u thoma
huṅwe fhethu, nnyi na nnyi a nga amba nga hazwo. Tshivhidzo



VHUKRISTE NA MIDZIMU I SILI 23

tsha Vhakriste tshi thoma nga Pentekoste, na tshenzhemo
tsha pentekostaḽa, vhathu vha pentekostaḽa, ndovhedzo ya
pentekostaḽa. Zwoṱhe zwi bva kha tshivhidzo tsha vhubvo ngei
Pentekoste.
124 Zwino, dzhielani nzhele. Zwino, ri wanulusa zwenezwo uri
vho ḓo tea u ṱutshela kule ha pfunzo ya Bivhili uri vha kone u
vha na hezwi zwithu u takadza muvhuso na zwiṅwe zwinzhi, u
dzhenisa vhuhedeni.
125 Zwino, lavhelesani. Petro o vha a Muyuda. Naa izwo ndi
zwone? Naa ni nga humbulela Petro Mukhethwa a tshi dzhia
muhumbulo wa u vhea midzimu i sili tshivhidzoni, Muyuda we
a hanelwa u sedza na u mona kha midzimu i sili? Ni nga mu
humbulela a tshi ita zwithu zwo raloho? Hu si Petro! Naa ni
nga mu humbulela a tshi ri, “Maṅwalo anga oṱhe ngei murahu
mathomoni o vha o khakha tshoṱhe, Ndi ḓo tou vha posela fhasi
zwino. Ndi khou yo tshila sa muya kha itshi tshivhidzo tsha
Vharoma, huno nṋe ndi khou yo ṱanganedza…”?
126 Zwo luga, hu ḓo vha munna o shandukaho. Ngauralo-ha,
u ita hezwo, vho ḓo tea u thoma dogima ye “Petro a swiṱwa
tshivhidzoni huno vho sia Milayo yoṱhe navho, nahone vho vha
vhe tshivhidzo tsha vhubvo tsha Kaṱoḽika.” A si tshone! A hu
na Luṅwalo, a hu na ḓivhazwakale kana tshithu tsha u zwi
sumbedza; na tshithihi. Zwo vha zwi so ngo ralo.
127 Huno tshifhe wa tshihedeni wa tshivhidzo tsha u thoma
tsha Roma u tou fana kokotolo na onoyo muthihi ṋamusi. Vha
tenda uri vhurotho ndi muvhili wa Kristo, uri nga iṅwe nḓila
Kristo u a tsa huno a fhufhela ngomu ha itsho tshipiḓa tsha
tshinnkwa tsho eḓelaho kha aḽiṱari (vhune mbevha i ḓo vhu
ḽa nga madekwana). Ni a vhona? Tendani…Huno ndi ngazwo
Katoḽika i tshi tenda uri ni tea u ya tshivhidzoni u losha,
ngauri “Mudzimu u kha itsho tshivhidzo.” Ndi ngazwo vha tshi
gwadama nahone vha ita tshifhambano, u mona na tshivhidzo,
ngauri “Tshipiḓa tsha vhurotho ndi Mudzimu.” A si tshithu nga
nnḓa ha u imela Baalimu mudzimu wa ḓuvha, a hu na Luṅwalo
lwazwo na luthihi! Ee, uvho vhurotho ha tshitendeledzi ho dzula
kha aḽiṱare.
128 Zwino, ngauralo-ha, a vho ngo ṱanganedza pfunzo ya
Tshikriste ye…Irenaeus, Polycarp, na avho vharathu vha u
ranga, Paulo. Ri a wanulusa, mufunziwa wa kalesa o vha…o
tshila tshifhinga tshilapfusa, o vha e Yohane. O vha a khothoni
lwa miṅwaha miraru, nnḓa ngei Patimosi, ngauri o vha a na
tshikolo. Musi o vha a tshi khou lugela kana u lugisa ḽone Ipfi
ḽa Mudzimu, a tshi Ḽi vhea fhethu huthihi, Maṅwalo fhethu
huthihi. Vho mu wana na zwikola zwawe zwi tshi khou zwi
ita, huno vha mu khaula lwa miṅwaha miraru (nga murahu ha
lufu lwa muvhusi o vhuiswa), huno zwenezwo a ṅwala Bugu ya
Nzumbululo.

129 Huno ni amba nga ha “Mudzimu tshivhidzoni Tshawe kana
Mudzimu kha Ipfi Ḽawe?” Bivhili yo ri Ipfi ndiMudzimu.

U rangani Ipfi o vha e hone, huno Ipfi o vha e na
Mudzimu, huno Ipfi o vha e Mudzimu.
Huno Ipfi a itwa ṋama, nahone a dzula vhukati

hashu,…
130 Nga nnḓa ha, pfunzo iṅwe na iṅwe ya tshiṅwe tshivhidzo-
vho, kha hu vhe Baphuthisi, Puresbiterieni, Meṱhodisi,
Pentekostaḽa, kana tshiṅwe na tshiṅwe tshine tshi nga vha
tshone, izwo a zwi dzuli luṅwalo nga ḽeḓere na iyi Bivhili,
zwo khakhea! Ngauri Yohane o amba kha Tshiṱangadzime
tsha Patimosi, wone Muya Mukhethwa, kana Kristo a tshi
khou amba nae, a amba hezwi, “Arali muṅwe muthu a ṱusa
tshiṅwe tshithu kha Hezwi kana a engedza tshiṅwe tshithu
Khazwo…”Ngauralo ni khou ya u engedza hani izwi zwiga zwa
u losha zwifanyiso zwa vhuhedeni, ni tshi ita mudzimu vhararu
kha Muthihi, na hezwi zwiṅwe zwoṱhe zwa vhuhedeni zwine
tshivhidzo tsha u ranga a tsho vhuya tsha zwi funza nahone tsho
vha tshi tshi lwa nazwo?
131 Khoro ya Nicaea, uri kana O vha e tshithu tsho khwaṱhaho
zwiraru kana tshithu tshithihi, khanedzano khulwane, avho
vhafelalutendo vha ḓa henefho nṱha, vhaṅwe vhavho vhe
na—na…Munna muthihi, ene—ene mubishopo, vhareri vha
pentekoste, nga u vheya zwanḓa kha vhalwadze, vha vhea lubaḓa
lufhisaho u mona na tshanḓa tshawe huno a kokodzela tshanḓa
tshawe murahu nga u rali. Vhaṅwe, vho ima, hune vha bvisa
banga huno vha ṱomola maṱo awe, zwi tshi vhonala sa tshigwada
tsha vhavhulawa vhe vha imela iḽi Ipfi! Haḽeḽuya! Vho vanganya
malofha avho na vhaporofita vha kale. Heḽi Ipfi, mukomana, Ndi
Ipfi ḽa Mudzimu.
132 Musi havha vhahedeni vha tshi shandukiswa, vha dzhenisa
izwi zwiga kha Vhukriste. Vha nga si tsha kona u shumisa Bivhili
na khathihi, ngauri Bivhili i a zwi ṱana izwi. Huno vha ḓo ni
vhudza ṋamusi uri a vha na…a vha tendi Izwo. Vha ri, “Zwo
luga, fhedzi tshivhidzo ndi Ipfi ḽihulwane.”
133 Zwo luga, ri wana tshithu tshithihi kha Pentekoste. Ni
songo huwelela nga ha “Mukaṱoḽika,” musi ri na mulandu, wa
Meṱhodisi, Baphuthisi, namuṅwe namuṅwewavho.
134 Vhoinwi Vhamethodisi, vhakhethwa nga maanḓa, ndi ngani
no vhulaya Joseph Smith zwenezwo? Heḽi ndi Amerika na
pfanelo ya u losha. A thi tendi zwe Joseph Smith a amba, fhedzi
no vha ni si na pfanelo ya umu vhulaha, ndi zwone, eneMormon.
135 Vhoinwi Vhabaphuthisi, naa no fukedza vhangana? Vhaṅwe
noṱhe?
136 Huno Pentekoste, u tou vha na mulandu sa vhaṅwe vhoṱhe,
u huduluwa na u vha tshigwada tsha vhadzia tshimbevha. Huno

vhudzuloni ha u ḓiṱukufhadza na maanḓa a Muya, ni na Ipfi ni
si na Muya. Huno ni a vhaisa u fhira zwine na ḓo ita arali no
vha ni tshi nga vhaṅwe vhoṱhe. Murahu kha vhuṱambo havho ha
vhuhedeni na mihumbulo yoṱhe ya vhuraru, na hezwi zwiṅwe
zwithu zwoṱhe, ni nga si zwi tikedze nga Ipfi. Ipfi ḽi fhambana
nazwo. Zwi pfisa vhuṱungu hani, zwi pfisa vhuṱungu hani!
137 Ngauralomusi vha tshi vhumba tshivhidzo tsha u thoma tsha
Roma, Vhukriste, vho ḓo tea u balanganya Bivhili; na u dzhia
uvhu vhuṱambo, uri vha kone u zwi ita, vho ḓo tea u vha na
luṅwe lushaka lwa u zwi tikedza, ngauralo vha ri, “Petro o vha
a mupapa wa u thoma wa Roma. Huno u kha ḓi vha nga yeneyo
nḓila,” vha ralo. Zwo luga, kha ri ri o vha a ene, naa Petro u
ḓo humisa murahu Maipfi a Pentekoste? Naa ni nga humbulela
Muyuda o imisa zwifanyisamudzimu?
138 Hunomusi ndi tshi nga ni sumbedza nga Ipfi ḽo ṅwaliwaho ḽi
bvaho kha Bivhili, kokotolo maḓuvha na miṅwaha, uri Petro na
khathihi ho ngo ṱutshela Palestina fhedzi nga tshiṅwe tshifhinga
(huno a ya ngei Babele fhasi nga Efurata), na khathihi a ho
ngo vhuya a vha Roma, nga Maṅwalo, A RALO MA AMBA
MURENA! Zwoṱhe ndi muhumbulo wa vhuhedeni.

Zwino ri khou ya u bvisela hezwo nnḓa khaVhuporetantsi.
139 Sedzani Pentekoste, hu si na u dzhia Ipfi. Dzulani na iḽo Ipfi
huno tshifhinga tshoṱhe no luga; ibvani kha iḽo Ipfi, ni ḓo ya
huṅwe na huṅwe.
140 Hafha tshiṅwe tshifhinga tsho fhiraho kha muṱangano
muhulu u na tshikolo tshihulu tsha Pentekostaḽa, musadzi a
thamutshela nṱha, u amba nga dzindimi, huno nda thithisa
mbidzo ya aḽiṱari. Huno uvho vhusiku musi ndi tshi vhuya, Billy
a ṱangana na nṋe ngei nnḓa, a ri, “Ni a ḓivha uri mini? Uyo
musadzi o ri u na muṅwe mulaedza madekwana a ṋamusi we
a vha a tshi khou ya u ṋea.”
141 Huno nda sedza musadzi (mavhudzi o geriwaho, rokho i
pataho nga maanḓa yo vhonala i tshi nga o shululelwa ngomu
hayo, o dzula ngei nṱha a tshi khou lugisa mavhudzi awe, a tshi
khou kokodzela gauswu dzawe), ndo zwi ḓivha uri u khou yo
fhufha. Huno a fhufhela nṱha, huno nda ri, “Dzula fhasi.” A
sokou bvela phanḓa. Nda ri, “Naa ni a mpfa? Dzulani fhasi!”
Yawee, nṋe nṋe.
142 Musi ndi tshi bva uvho vhusiku, ho vha hu na vhaṋa kana
vhaṱanu vha avho vhanna vha ṱangana na nṋe ngei nnḓa nae, a
ri, “No ṱungufhadza Muya.”
143 Nda ri, “Muyamuṅwe namuṅwe une nda u ṱungufhadza nga
Ipfi ḽa Mudzimu wo tea u ṱungufhadzwa.” Nda ri, “Naa Bivhili
a i ambi zwauri muya wa vhaporofita u langwa nga muporofita?
Arali a tshi khou ṱanziela, zwine vhuporofita ha vha—ha…U
amba nga dzindimi ndi vhuporofita arali zwi tshi ṱalutshedzwa.”

Nda ri, “Zwenezwo i ri ni a lindele u swika ndo no fhedza,
zwenezwo a nga vha natsho.”

A ri, “Fhedzi ni khou funza Ipfi.”
Nda ri, “Izwo ndi zwe nda ima ngazwo.”

144 A ri, “O vha e na tshiṅwe tshithu tshiswa nahone tshiswa
tshi bvaho Ṱaḓulu, tshiṅwe tshithu tsho fhambanaho naHetsho.”
Arali izwo zwi si zwa u vhuyelela kha Vhukatoḽika ha Vharoma
a thi ḓivhi uri ndi mini!
145 Ipfi ḽa muthu muṅwe na muṅwe kha ḽi vhe mazwifhi huno
muya muṅwe na muṅwe u vhe mazwifhi, huno Ipfi ḽa Mudzimu
ḽi vhe Ngoho. Ipfi ḽa Mudzimu ndi ḽa u thoma!
146 Thaidzo ndi mini ṋamusi, vha na nzumbululo nnzhi na
zwithu zwi si zwone. Ndi u shuvhama henefho nnḓa huno vha
vulela mbilu dzavho kha vhodiabolo, vhudzuloni ha u dzula na
Ipfi ḽa Mudzimu. Afho ndi hone hune vhuleme ha vha hone,
iyo ndi yone thaidzo. Vhathu, vha vhungoho, vha u fulufhedzea,
vhathu vhavhuḓi, fhedzi ni nga si vha vhudze. “Zwo luga, ri
tenda hezwi, sa vhathu vha Pentekostaḽa.” “Ri tenda hezwi, sa
vhathu vha Baphuthisi.”
147 Ndi a tenda Hezwi ngauri Ndi Ipfi ḽa Mudzimu! Ndi itela
khaedu nnyi na nnyi uri a nkhakhulule ngomu Haḽo. Ni a vhona?
Izwo ndi zwone. Iḽi ndi Ipfi! Dzulani naHeḽi, Heḽi ndi ngoho!
148 Ngauralo vha vhumba tshivhidzo tsha u thoma, tshivhidzo
tsha u thoma tsha Roma Kaṱoḽika. Huno vhudzuloni ha u
vhidza…ene mubishopo, we tshifhinga tshoṱhe vha mu vhidza,
zwino vha mu vhidza “Khotsi.” Vha kha ḓi ita. Huno vha amba
hafha, “Ni tea u zwi tenda, uri uvhu vhurotho ndi Muvhili
wa Kristo. Huno, u swika zwino, tshifhe ndi mudzimu, ngauri
Mudzimu o ṱulutshelwa u thetshelesa ipfi ḽa tshifhe hezwi zwi
shandukisa hovhu vhurotho u vha Muvhili wa vhukuma wa
Kristo.” Huno zwenezwo vhanna vho thanyaho vha tendela izwo
u kombetshedzwa khavho! Yawee, nṋe nṋe! Oo, hani…
149 Fhedzi vharabeli vha ngoho, vhabishopo vha vhukuma, vho
dzula na Ipfi. Vho dzula henefho kha iyo Khoro ya Nicene,
vha fara iḽo Ipfi henefho. Ee, muṋe wanga. Vha dzhena ngomu
vhunga vhafelalutendo, tshiṅwe na tshiṅwe-vho, fhedzi vho
dzula na iḽo Ipfi. A vho ngo ṱoḓa u gwadamela midzimu i sili
na luthihi.
150 Huno ndi ṱoḓa muṅwe muthu a tshi ntsumbedza he Patrick
Mukhethwa a vhuya a vhaMukaṱoḽika wa Roma. A hu na tshithu
tsho raloho! O hanedzana na itsho tshivhidzo tsha Roma. O
vha e muḓuhulu wa Martin Mukhethwa. Ndo vha ndi tshi khou
vhala hafha, kha…musadzi we a ṅwala…Hazeltine, Vho-
Mme. Hazeltine, Excerpts of the Nicene Council, o amba uri
o ya kha khadi ngei Oxford u wana—wana khadi u itela, u
dzhiya, The Life of Saint Martin, huno uyu muthu a ri, “Fhedzi

o vha a songo bveledzwa nga tshivhidzo tsha Vharoma.” Zwa
vhukuma hai, o hanedzana na itsho tshithu! Huno zwo ralo na
kha PatrickMukhethwa.Munnawe a dzula na Ipfi ḽaMudzimu o
fhaṱa zwikolo zwa ene muṋe, vho ṱutshela kule ha ulwo lushaka
lwa zwithu.
151 Zwino, ri wanulusa, ngauralo zwo ralo na ṋamusi. Tshone
tshivhidzo tsha Vharoma vha bvela phanḓa na kokisi ḽavho ḽa
mu tengelele, vha tshi tenda uri Kristo o tsela fhasi a fhufhela
ngomu. Huno, thetshelesani, naa ni a zwi ḓivha uri tshifhe u nwa
waini? (Musi, vha tea u ṋekedzana, “O ṋekedza tshiṅwelo khavho
uri vha ṋekedzane.”) Fhedzi, nga tshivhumbeo tsha vhuhedeni,
vhotshifhe vha nwa waini. Ni a vhona? Ni kha ḓi…Zwoṱhe ndi
vhuhedeni! Zwo tou kokotolo. A vha londi.
152 Vha a ni vhudza, “A thi nga ambi na inwi nga ha Bivhili.”
Uyo mushumeli, kana tshifhe, o ri kha nṋe ngei nṱha, a ri, “Vho.
Branham, vha khou lingedza u amba nga ha Bivhili, ndi khou
amba nga ha tshivhidzo.”

Nda ri, “Mudzimu ndi Ipfi!”Ndi zwone. Zwino, zwo luga.
153 Ri wana kha hezwi, u swika kha ḽino ḓuvha, uri ndi ngazwo
tshivhidzo tsha Roma Katoḽika tshi tshi teya u ya tshivhidzoni u
losha. Vha funzwa hezwo uri “Mudzimu ndi hovhu vhurotho ha
tshitendeledzi, ene Muṋe kha tahberenakeḽe.” Ni a vhona? A ni
koni u vhona uri izwo ndi vhuhedeni? Zwo tou ralo, zwo tou ralo.
154 Naa a ni koni u vhona vhathu vhane vha ḓo ṱanganedza
tshiṅwe na tshiṅwe—tshiṅwe na tshiṅwe tsho fhambanaho na
heḽi Ipfi ndi tshithu tshithihi? Naa Bivhili a yo ngo ralo,
kha Nzumbululo ya 17, i vhidza tshivhidzo tsha Katoḽika
“phombwe”?Naa a I ngo vhidza Vhaporotestantimme vha…uri
o vha e “mme wa dziphombwe”? Tshithu tshithihi! O ṋetshedza
pfunzo u bva kha khaphu yawe ya tshika ya vhuṱudzi ha
vhudzekani hawe vhu re nga nnḓa ha mbingano, tshika na
vhuaḓa, u vhumbwa ha muthu zwawe, vhudzuloni ha Ipfi ḽa
Mudzimu a tshilaho a rewa ngoho nahone a songo vangwaho.

“O Mudzimu, ivha na khathutshelo kha riṋe,” ndi thabelo
yanga.
155 Irenaeus o ri, ndo ṅwala luṅwalo hafha zwe a amba, ha pfi,
“Ipfi ḽaMudzimu ḽi nga tshivhalonyana tshavhuḓi tsha dzhuwele
khulu dzi takadzaho dze dza vhewa nnḓa u ita tshitatshu
tsha khulwane, Khosi ya maanḓa. Fhedzi,” ha pfi, “dzindaela,
dzidogima, dzidinomineisheni, vha dzhia iyo midzio yavhuḓi yo
nakaho huno vha ita tshivhumbeo tsha mmbwa ngayo, huno
vha fhura vha sa ḓivhi Ipfi. Izwi vha a ita u tshinya nḓila dza
Mudzimu na u ḓisa lunyadzo Khaḽo.” Haḽeḽuya!
156 Musi ni tshi lingedza u ita uri Ipfi ḽa Mudzimu ḽi ambe
tshiṅwe tshithu uri tshi fanele dzangano ḽaṋu, ni khou bvisa
dzidzhuwele kha Muvhili muhulu wa Khosi na u ita tshifanyiso

tsha mmbwa, kana phunguwe, kana nguluvhe ya mboho, kana
tshiṅwe tshithu, khayo. Huno ni fhura vha sa ḓivhi Ipfi.
157 Haḽeḽuya! Hu na vhaṅwe vha re na Muya wa Mudzimu, vha
no imela Ipfi ḽo ḓiitela vhudzulo kha muthu. (Mudzimu, engedza
zwiimo zwashu.) Ipfi, hi si tshiṅwe tshuthu fhedz Ipfi fhedzi!
Dzhiani iḽo Ipfi ḽe Yesu a amba ngomu henefho, “Maṱaḓulu oṱhe
na ḽifhasi zwi ḓo lovha, fhedzi Ipfi Ḽanga ḽi nga si ralo.”
158 He Ḽa ri, “Lovhedzani nga Dzina ḽa Murena Yesu Kristo”;
vha ita “Khotsi, Murwa, Muya Mukhethwa,” midzimu miraru
Khawo. Vha dzhia tshaka dzoṱhe dza dzidogima, huno vha
ita zwithu zwo fhambanaho, na u shasha vhudzuloni ha u
mbwandamedza. Tshiṅwe na tshiṅwe! Itani luṅwe lushaka lwa
tshika yo itwaho nga muthu ngayo, vhudzuloni ha u i vhea kha
Dzhuwele, kha Khosi khulwane, Kristo.

Oo, Haḽeḽuya! Uyo ndi Mudzimu o ḓiitelaho vhudzulo kha
muthu, Kristo!
159 Vha tshinya nḓila dzaMudzimu. Litshani vhathu vha dzhene
ngomu kha tshivhidzo, vhasadzi na mavhudzi o ṱunyiwaho, vho
ḓola zwiḓola mulomo, na dzi rokho dzi no vhonala dzi tshi
shonisa. Vhanna vho luvhelela, i ri ni musadzi a vha range
phanḓa nga nḓevhe. Vha ḓa tshivhidzoni, vha tshi tamba bankho
na bingosi, na zwithu zwoṱhe zwo tshinyalo. Huno vhareri
na vhaṅwe-vho nnḓa kha philiphili, vhe fhedzi vhasadzi vha
no ambara swuthu dza u bambela nahone vha tshi khou yo
bambela, vha tshi daha dzisigareṱe, nahone vha tshi ḓivhidza
“vhalanda vhaMudzimu”;musi iyi thembele i thembele khethwa
yo kumedzwaho Mudzimu, hu si u tshikafhala ha shango. Ndi
ngoho. Fhedzi vha dzhiya dzijuwele dza Mudzimu huno vha ita
nguluvhe u bva khadzo, kana phunguwe, kana mmbwa, kana
tshimange, kana tshiṅwe tshithu, huno a tshi kanzwa kha vha
songo funzwaho, vha sa ḓivhi.
160 Ndi a ni livhuwa, Doc. Ndo vha ndi na muṅwe hafha fhedzi
a tho ngo elekanya nga ha u u shumisa, sagaduku.

Ee, izwo ndi zwine vha ita. Irenaeus o vha a tshi amba zwone
nga—nga maanḓa.
161 NaaMudzimu u elekanyani nga ha izwi zwoṱhe? Naa zwi tou
fana na zwe vha lingedza u amba, “Oo, a zwi na thaidzo kha
Ene”? A zwi na thaidzo kha Ene! Zwi na ndavha.
162 Ndi ngani O vhudza Yeremia zwithu zwe A ita murahu ngei?
Ndi ngani O amba izwo? Zwi na ndavha.Mudzimu u na nḓila.
163 Mini-ha arali Mushe o ri, “Ndi ḓo bvula muṅadzi wanga
vhudzuloni ha zwienda zwanga”? O vha a tshi ḓo vha a songo
vhona bono na khathihi. Ni tea u ḓa nga nḓila ya Mudzimu.
Mudzimu u na nḓila.
164 Hu na zwinzhi zwine ri nga amba. Kha ri tou vula kha
Luṅwalo luthihi hafha. Ndi na vhunzhi hao o ṅwalwaho fhasi.

Kha ri vule kha Numeri 25, lwa minete. Numeri 25, ri vhone
arali tshiṅwe tshithu tshi—tshi na ndavha kha Mudzimu, kana
hai. Kha ri vhone arali zwi tshi ralo, kana idzi ndaela, dzidogima
(na zwiṅwe-vho) zwi na ndavha. “Ndi ene Mudzimu wavhuḓi, U
tou vhona tshithu tshoṱhe.” Ha ralo! U vhea mutalo huno a ola
mukano, huno ni tea u ḓa Khawo.

Huno Iisiraele a dzula Sitima, huno vhathu vha thoma
u ita vhupombwe na vhasadzi Vha-moaba.

(Thetshelesani!)

Huno vha vhidza vhathu kha tshiṱhavhelo tsha
midzimu yavho: huno vhathu vha ḽa, nahone vha
gwadamela midzimu yavho.

Huno Isiraele a nambatela ene muṋe kha Baaḽi-
pheoro: huno mbiti dza MURENA dzo vha kha Isiraele. (A
zwi mangadzi O ri “Ni songo rabelela ulwo lushaka lwa
vhathu”! Huh?)

Huno MURENA a ri kha Mushe, Dzhia vhahulwane
vhoṱhe vha vhathu, huno u vha fhahee nṱha phanḓa
ha MURENA vho furalela ḓuvha, uri hu dzime mbiti dza
MURENA dzine dza khou dugela Isiraele.

Huno Mushe a laya vhakoma vha Isiraele, noṱhe
vhulayani vha haṋu vhe…vha nambatela kha Baali-
peor.

165 “Vhulaha muṅwe na muṅwe wavho!” Mudzimu u ṱoḓa u
vha Mudzimu, huno arali A si Mudzimu Ha khou yo vha fhethu
ha vhuvhili. Ha tei u tendela Baali (na iṅwe dogima yo itwaho
nga muthu, na kuṅwe kuhumbulele kwa muṅwe munna, kana
muṅwe muhumbulo wa ndaela, kana muṅwe muhumbulo wa—
wa dinomineisheni) u ima nḓilani Yawe, Ndi ene Mudzimu huno
U a kona nga haya matombo u vusela vhana kha Abrahamu.
Ha tei u vha na dinomineisheni dzaṋu. Ha tei u vha na sosaithi
dzaṋu khulu na zwikolo zwaṋu na zwithu. U dzhia zwine A nga
zwi wana tshanḓani Tshawe, izwo a si tshithu, u femela mufemo
wa Vhutshilo ngomu hawo huno wa vha tshiṅwe tshithu tshi
no ḓo Mu shumela. Izwo ndi zwine zwa Mu ita Mudzimu. Zwa
vhukuma, zwi na ndavha khaMudzimu.

Inwi ni ri, “A zwi na ndavha.” A zwi na ndavha! Zwa
vhukuma, zwi na ndavha.
166 Mupapa LeoMuhulwane, o vhusa u bva kha 440 u swika 461.
Oo, o elekanya uri u khou ita kokotolo zwe zwa vha zwi zwone, a
dzhena tshivhidzoni…Phanḓa hawe ho vha hu na Victor, huno
o vha e mbevha, nae-vho. Huno u dzhena ngomu henefho, na nga
nḓila ye a vheaVhakriste kha lufu na tshiṅwe na tshiṅwe-vho.
167 Huno zwenezwo ndi nnyi o thomaho izwi zwoṱhe, a tshi zwi
vhea “u vha mulayoni” vhuvhulai? Ni a ḓivha uri ho vha hu

nnyi? Augustine Mukhethwa wa Hippo, uyo ndi ene kokotolo we
a zwi ita.
168 Augustine Mukhethwa o vha na tshikhala luthihi, ngauralo
ḓivhazwakale i ralo, u vha munna muhulwane huno a ḓadzwa
nga Muya Mukhethwa. O dzula murahu ha dzharaṱa henefho,
kha Lyton, France, kha itsho tshikolo tshihulwane he Irenaeus a
funza, na vhone na Martin Mukhethwa. O dzula dzharaṱani iyi
ya tshikolo huno Muya Mukhethwa wa ḓa khae, fhedzi a hana u
U ṱanganedza.
169 Zwenezwo o vhamini? Ṅwanawa vhudzulavhafu u fhira zwe
a vha e zwone tsha u tou thoma, o tsela henefho fhasi kha Hippo,
Afrika, henefho a vhea tshikolo tshawe. Huno ho vha hu…

“Ntsumbedzeni!”
170 Ndi nga ni isa kha ḓivhazwakale. O vha ene we a ṋea ipfi
ḽawe thendelo khaḽo, ya uri “Zwo vha zwo luga u vhulaha
muṅwe mufhiriṱanyi ane a sa ḓo tendelana na dogima dza
tshivhidzo tsha Roma,” Augustine Mukhethwa wa Hippo. Naa
hu na tshikola tsha Bivhili hafha, kana muṅwe muthu o vhalaho
ḓivhazwakale, u a ḓivha uri izwo ndi ngoho, imisani tshanḓa
tshaṋu? Iina, ni a vhona? Ngoho vha ralo. Augustine Mukhethwa
wa Hippo, o vha e ene we a bvisa mulevho uri “Zwo vha zwo
luga u vhulaya mufhiriṱanyi ane a hanedzana na tshivhidzo tsha
Roma.” Vha tshi khou tendela pfunzo ya vhuhedeni, ya u ṱutshela
kule na Bivhili, huno vha tshi imisa u losha ha murwa-mudzimu.
Ni a ḓivha tshi itisaho uri Vhukriste vhu…
171 Ni a ḓivha hune na vha na Khushumusi? Kristo o bebwa nga
Lambamai, fhedzi vho itani? Yone sisteme ya zwiedza i khou
ongolowa zwino musi i tshi sudzuluwa, ḓuvha ḽiṅwe na ḽiṅwe
ḽi tshi lapfa, kana ḽi tshi vha ḽi pfufhi, huno na u pfufhifhala nga
maanḓa, huno u bva nga ḽa fumu u swika nga ḽa fumi-ṱhanu ndi
hone hune mudzimu wa ḓuvha o vha na ḓuvha ḽawe ḽa mabebo.
Hu tou vha maḓuvha a no ṱoḓou swika maṱanu henefho, afho ndi
musi vho vha vhe na sekhasi ya Vharoma nga itsho tshifhinga,
munyanya wa ḓuvha ḽa mabebo ḽa mudzimu wa ḓuvha nga itsho
tshifhinga. Huno zwino ni a vhona zwine na vha nazwo zwino?
“Vho ri zwi ite ‘mudzimu wa ḓuvha,’ kha ri zwi dzhie ‘Murwa
wa Mudzimu.’” Huno tshithu tshoṱhe ndi vhuhedeni tsha u tou
thoma! Huno vhathu vha re zwiṱaraṱani vhe na zwienda zwavho
zwamiṱokela, huno vha khou thwisita nṱha na fhasi zwiṱaraṱani,
nahone vha tshi gidimela ngomu hamavhengele.
172 Huno hafha ḽiṅwe ḓuvha mufumakadzi wanga o vha a tshi
khou mmbudza, “Muṅwe muthu o ri, ‘A thi ḓivhi uri ndi wane
mini Baba.’ Ha pfi, ‘Mukomana u khou yo mu wanela phaindi
ya wisiki, huno muṅwe a ri o vha a tshi khou yo mu wanela
waini.’ Huno muṅwe a ri, ‘Zwo luga, ndi khou ya u mu wanela
yone—yone seṱe ya magaraṱa.’” Munyanya wa Khushumusi, ha
vhuhedeni, u losha ha diabolo! Zwo luga.

173 Fhedzi Augustine o zwi themendela. Arali ni tshi ṱoḓa u
bvambedza hezwi kha Schuckers, maṅwalwa a Schmucker, S-
c-h-m-u-c-k-e-r-s, The Glorious Reformation ya Schmucker,
khezwi zwe ya amba, uri “U bva nga tshifhinga tshe Augustine
Mukhethwa wa Hippo a bvisa uyu mulevho wa tshivhidzo
tsha Kaṱoḽika, zwo mbo vula munango muhulu khavho uri
vha vhulaye tshiṅwe na tshiṅwe tshe vha ṱoḓa zwenezwo, vhe
vha landula itsho tshivhidzo tsha vhuhedeni. Huno u bva nga
tshifhinga tsha Augustine Mukhethwa, lwa miṅwaha i no ṱoḓou
swika maḓana mararu nga murahu ha Kristo, u swika 1850, u
vhulawaha huhulu ha Ireland, ho vha hu na Vhaporotestanti
vha milioni dza fumalorathi vho vhulawaho nga tshivhidzo tsha
Kaṱoḽika. Izwo zwi kha vhufelalutendo ha Vharoma, ‘Milioni
dza fumalorathi.’” Zwino ṱaṱani na muḓivhi wa zwakale, ndi ene
we a amba izwo. Ndi khou tou dovholola ipfi ḽawe. “Muṅwe na
muṅwe a sa tendelani na dogima ya Kaṱoḽika!”
174 Hu si katoḽika, ipfi katoḽika, a vha—a vha fanelwi nga iḽo
dzina. Ndi vhahedeni vha Vharoma.
175 Hu si avho vhathu vha vhuṱhogwa. Hu na zwigidi zwa fumi
zwa avho vhathu henefho nnḓa, vha tou vha vha u fulufhedzea
sa avho…muṅwe mu gwadameli wa midzimu i sili o ralo. Vha
elekanya uri vha khou luvha Mudzimu, musi (murahu kha Ipfi)
vha kha tshifanyisamudzimu vha na zwifanyisamidzimu fhethu
hoṱhe. Ni a vhona!
176 Zwo luga, ho vha hu dog-…dogima, dogima dza Vharoma.
Huno, thetshelesani, ndi ṱoḓa u bula tshiṅwe tshithu hafha. Ndo
vha ndo no fhira hezwo.
177 Nga ṅwaha wa 1640, nga ṅwaha wa 1640, musi u vhulawa ha
Ireland hu tshi ḓa, fhasi ha mulayo wa Vharoma na vhutshifhe,
ḓana ḽa tshigidi ḽa vhashandukwa vha Patrik Mukhethwa ḽo
vhulawa. Arali Patrick Mukhethwa o vha e Mukaṱoḽika wa
Roma, zwenezwo ndi ngani vho vhulaha vhathu vhavho? Avho
vho vha vha vhathu vha shumaho kha ma maga, na tshiṅwe
na tshiṅwe. Ndi zwone. “Vha zwigidi zwa ḓana,” nga ha
vhufelalutendo, “he vha vhulaha ngauri vho hanedzana na
pfunzo.”
178 Ndo vha kha zwiṅwe zwivhidzo zwa Patrick Mukhethwa
ngei Devhula ha Ireland. Ee, muṋe wanga. Ndo vha na tshikhala
tsha u vhona izwo. Ho vha hu tshi tou vha gwangwa ḽihulu ḽa
kale. Vho vha vha si na izwo zwifanyisamudzimu zwo imaho,
nahone zwi tshi khou shululela zwithu milenzheni yavho, huno
u badela avho vhathu uri vha vhuye murahu huno vha ḓe kha
itsho tshifanyisamudzimu. “Maria, ri a vusa, Maria, huno mme
waMudzimu,” tshithu tshithihi tshe vha ita kha Astarte (u lowa),
wone muya wa Maria.
179 Miṅwaha mivhili kana miraru yo fhiraho tshivhidzo tsha
Katoḽika tsho thoma dogima ntswa uri “Maria o vuwa vhafuni

huno a ya Ṱaḓulu.” Naa ndi vhangana vha no elelwa izwo? Oo,
vhoinwi noṱhe ni a ita, ngoho, mabammbiri o vha o ḓala zwone.
Dzidogima! Ḽo fhaṱwa kha dzidogima, huno hu si na kupiḓa
kuthihi kwa Ngoho huṅwe fhethu.
180 Zwino, vhoinwi Vhaporotestanti ni tou vha vhavhi, vhane
na hana u dzhia Ipfi ḽa Mudzimu. Ndi dogima ya tshivhidzo
tsha Porotestanti u fana na musi i dogima ya tshivhidzo tsha
Kaṱoḽika, huno roṱhe ro khakha u swika ri tshi vhuyelela kha Ipfi
ḽa Mudzimu a tshilaho! Ndi zwone.
181 Vhoinwi vha Khuvhangano dza Mudzimu, vhoinwi vha
Foursquare, vhoinwi vha vhuthihi ha Pentekostaḽa, vhuraru,
kana tshini na tshini tshine ni nga vha tshone, vhuyani
murahu kha Ipfi ḽa Mudzimu! Ṱutshelani zwiṅwe zwa hezwi
zwifanyisamudzimu zwa dinomineisheni hafha, zwifanyiso zwa
dinomineisheni. Vha a ḓi lowa (muya wa diabolo) ngomu ha izwi
zwifanyisamudzimu zwa dinomineisheni. Naa ni a zwi ḓivha
izwo?Dinomineisheni ndi “tshifanyiso”!

Inwi ni ri, “Naa ni Mukriste?”
“Ndi nṋe Mupuresibeterieni.”
“Naa ni Mukriste?”
“Ndi Mumeṱhodisi.”
“Naa ni Mukriste?”
“Ndi nṋe Mupentekostaḽa.”

182 Izwo a zwi ambi tshithu u fhira zwine na vha zwone
“nguluvhe” kana “mmbwa” kana “goya,” a zwi na mushumo
Naḽo. Izwo ndi zwone. Zwine ra ṱoḓa ṋamusi ndi: murahu kha
Ipfi ḽa Mudzimu!
183 Zwino, kha avha vhashumi vha mavhengeleni na vhathu vha
vhuṱhogwa ngei Northern Ireland, arali Patrick Mukhethwa…
he zwikolo zwawe zwoṱhe zwa vha zwi hone. Ni a ḓivha,
dzina ḽawe ḽo vha ḽi si Patrick? Dzina ḽawe ḽo vha ḽi
Succat. O zhondokedzwa sa mutukana muṱuku; khaladzi
dzawe dzo vhulawa. Huno a humela murahu, ngauri o
pfumbudza dzimmbwa u pandamedza dzinguluvhe na zwiṅwe-
vho, ngauralo a—a—a ita, musi o ita izwo, zwenezwo vha…
a wana nḓila yawe ya u humela hayani kha khotsi awe na
mme. Huno a thoma tshikolo. Huno tshikolo ngei Northern
Ireland na khathihi a tsho ngo ṱanganedza mupapa sa muimeli
muhulwanewaMudzimu, a vho ngo zwi tenda. Vho dzula na Ipfi.
Mudzimu a fhaṱutshedze uyo mukhethwa o fhaṱutshedzwaho,
Patrick Mukhethwa, munna muhulu.
184 Huno ni a vha pfa vha tshi ri “Patrick Mukhethwa o pandela
ṋowa dzoṱhe ngei Ireland.” Vhalani ḓivhazwakale huno ni vhone
zwe ya vha i zwone. Patrick Mukhethwa o tenda kha u amba
nga dzindimi. Patrick Mukhethwa o tenda kha u takula maṋowa
kana u nwa zwithu zwi vhulayaho; huno musi a tshi kona u doba

ṋowa huno a i posela nnḓa ha nḓila yawe, vha ri, “O pandela
dziṋowa ngei Ireland.” Ho vha hu nga nṱhani ha uri o tenda kha
u takulamaṋowa, huno a hu na tshithu tshine tsha ḓo vha vhaisa.
Ee, oo, ngoho.
185 A vho ngo vha na…heyi mitumba mihulu. Huno naa hu
ene—ene mukhethwa a nga…Naa Irenaeus a nga itani ṋamusi?
Naa Patrick Mukhethwa o vha a tshi ḓo itani ṋamusi, u
vhona doḽara dza maḓana a dzibilioni dzo vhewa ngomu ha
Vhukatoḽika ha Vharoma, u fhaṱa zwivhidzo zwihulu na zwiimo
zwa doḽara dza milioni na tshiṅwe na tshiṅwe u tou fana na
Vhaporotestanti vha tshi khou ita?
186 Ndo ita tshitatamennde ḽiṅwe ḓuvha huno tsho akhamadza
muṅwe na muṅwe, itsho ndi tshone tshi itisaho uri ndi fare iyi
theiphi. Inwi ni tou vha litsha vhe vhoṱhe, bofu ḽi ranga phanḓa
mabofu, i ri ni vha wele dindini. Itsho ndi tshone tshithu fhedzi
tshine ni nga ita, ni a vhona. Musi ndi tshi vha vhudza nga ha
mbidzo dza aḽiṱari, ho vha hu si na tshithu tsho raloho Bivhilini
sa “mbidzo ya aḽiṱari.”
187 [A hu na tshithu kha theiphi—Mudz.]…ya vhukhethwa
Hawe. Nga u ḓiṱukufhadza kha lufu Lwawe, ri sa londi tshithu,
zwenezwo Muya Mukhethwa u a dzhena huno wa ri takulela
nṱha. Huno a ri fulufheli riṋe vhaṋe, ngauri ri nga si kone u ita
tshithu, fhedzi Nae ri kona u ita zwithu zwoṱhe.
188 Riṋe, nga tshifanyiso Tshawe, tshifanyiso tshi tshilaho tsha
Mudzimu a tshilaho. Naa ni…Musi ni tshi ḓikumedzela kha
Mudzimu huno Mudzimu a dzhena ngomu haṋu, naa zwi ni ita
mini? Tshifanyiso tshi tshilaho tsha Mudzimu. A si tshifanyiso
tsho faho tsho dzulaho khuḓani; hu si dinomineisheni nṱha ngei
ofisini khulwane ngei Washington, kha—kha—kha Dzangano
ḽa Zwivhidzo; huh-uh, hai, itsho ndi tshifanyiso tsho faho,
tshifanyiso tsho faho na ndaela yo faho. Fhedzi tshifanyiso tshi
tshilaho kha muthu!
189 Muṅwe muthu o vha a tshi khou funza ḽiṅwe ḓuvha, kana o
vha e na noti ṱhukhu, huno muṅwe muthu o amba zwauri “Arali
munna a songo tshidzwa, huno…Arali munna o tshidzwa huno
mufumakadzi wawe a songo tshidzwa, naa vha ḓo ya kha u
Takulelwa Ṱaḓulu?Musadzi o vha a sa koni u ya khaUTakulelwa
Ṱaḓulu, ho vha hu si nga vhi na tshithu tsho raloho tshi no
nga musadzi a no khou ya kha U Takulelwa Ṱaḓulu ngauri
ndi vhathihi.” Vhuṱafuṱafu! Yesu o ri, “Hu ḓo vha na vhavhili
mbeteni, huno ndi ḓo dzhia muthihi nda sia muṅwe.” Ndi fhungo
ḽa muthu vhukati haṋu na Mudzimu, ni tshi kumedza muvhili
waṋu; kana mma, baba, vhana, tshiṅwe tshithu-vho tshi a Ḽi
ṱanganedza kana hai. Amen!
190 O Mudzimu! Heḽi ḽo tshinyalaho, ḽa tshika, shango ḽa
mashika; hezwi zwa tshika, zwivhidzo zwamashika zwi no sokou
vhidzwa zwivhidzo; aya madzangano a tshika, o tshikafhalaho;

idzi ndaela dza tshika, dzo tshikafhalaho dzine dza lwa
na Ipfi ḽa Mudzimu. O Mudzimu, ḓisa muthu muṱuku a
ḓiṱukufhadzaho huṅwe fhethu huno u vha ṱanzwe, huno wa vha
takulela nṱha kha mafhethu a Ṱaḓulu huno wa Ḓisumbedza,
Mudzimu Ramaanḓaoṱhe. Amen. Tsho no vha hani tshithu tsho
tshinyalaho!

191 Ro itwa vha re na mukovhe kha vhukhethwa Hawe. Riṋe,
nga tshifanyiso Tshawe, ri zwifanyiso zwi tshilaho zwaMudzimu
a tshilaho. Zwenezwo, o fa kha ene muṋe, a vuwa Nae, (zwino
thetshelesani, thetshelesani hezwi), Ipfi Ḽawe ḽo itwa ṋama
hafhu kha riṋe. (Oo, Mukomana Neville!) Sedzani! Naa ndi
mini? Hu si khumbulelo, mudzimu wa khumbulelo o dzulaho
ngei nnḓa, fhedzi Mudzimu a tshilaho. Naa Mudzimu a tshilaho
ndi mini? Ipfi kha inwi ḽi tshi khou Ḓiita ḽa vhukuma. Whew!
Vhugala kha Mudzimu! Oo, ndi a zwi ḓivha uri ni elekanya uri
ndi muvhumbuluwi mukhethwa, khaṅwe ndo ralo. Fhedzi, oo,
mukomana, naa ni a zwi vhona? Kundani dinomineisheni iṅwe
na iṅwe, gundo kha vhuhedeni hoṱhe, Mudzimu a tshilaho o
vhonadzwaho thembeleni i tshilaho, huno Ipfi ḽa Mudzimu (ane
a vha Mudzimu) ḽi itwa ṋama kha inwi. Ndi ngani? No dzula
fhethu ha Ṱaḓulu, no kunda kha zwithu zwoṱhe, kha Kristo
Yesu. Amen!

Oo, ndi tou Zwi funa. Ndi tea u pfuka tshiṅwe tshithu huno
nda bvela phanḓa.

192 Zwino, thetshelesani. Zwenezwo vhaṱuku vha vhatendi
Vhawe, a hu londwi uri lwa—lwa tshifhinga tshingafhani, kana
nnyi—nnyi, muṱuku, kana tshiṅwe na tshiṅwe tshine na vha
tshone, vhaṱuku vha vhatendi Vhawe (Khae) vhoṱhe vho ita
vhuvhi fhasi havho. Ni a vhona? Sedzani! Kristo ndi Ṱhoho ya
Muvhili. Naa izwo ndi zwone? Zwo luga, huṅwe na huṅwe hune
Ṱhoho ya vha hone muvhili u Nayo. Vhugala! Hune ṱhoho yanga
ya ya i ṱuwa namuvhili wanga nayo. Huno hune Yesu a vha hone,
Tshivhidzo tshi Nae. Amen! Ha bvi kha Ipfi Ḽawe; U dzula kha
Ipfi Ḽawe, a Ḽi lavhelesa, uri a Ḽi bveledze. Tshivhidzo Tshawe
tshi Nae.

193 Huno, lavhelesani, inwi ni ri, “Fhedzi, Mukomana Branham,
ndi nṋe wa u fhedza.” Iyo ndi vhukando ha milenzhe Yawe.
Fhedzi, elelwani, O kunda na inwi, o kunda na inwi kha tshiṅwe
na tshiṅwe, naho ni khando dza vhukando ha milenzhe Yawe.
Vhulwadze vhuṅwe na vhuṅwe, diabolo muṅwe na muṅwe,
maanḓa maṅwe na maṅwe, na lufu lwone luṋe, lu fhasi ha
milenzhe yaṋu, nga fhasi haṋu. Vhugala! A thi ḓipfi u nga ndo
vha ndi na ya fuṱhanumbili matsheloni ano. Iyi ndi Ngoho. Arali
nda nga tou wana itshi tshivhidzo u vhona izwo, mukomana, ri
ḓo vha tshivhidzo tshi re na maanḓa. Vhatendi Khae, vhuvhi
hoṱhe fhasi Hawe. Oo, vhugala!

194 Ndi khou yo ṱola zwiṱuku, ndi ḓo thoma hafhu tshifhinga tshi
tevhelaho.
195 Thetshelesani, thetshelesani hezwi. Ni ri, “Mukomana
Branham, a thi na maanḓa.” Na nṋe a thi ralo. A thi na
maanḓa. “Zwo luga, Mukomana Branham, ndi khou shaya
nungo.” Ngauralo nṋe ndo ralo. Fhedzi a thi khou ḓigogoḓedza
nga nungo dzanga, a si nungo dzanga. Ndi ḓitika nga ndango
yanga, ni a vhona, ndango yanga yo ṋewa nṋe. A si nṋe o
khwaṱhaho, a thi na nungo.O khwaṱha, huno ndi—ndiWawe.
196 Hafha, vhunga izwi, i ri ni sa tsumbo, ngoyu muthu a no
khou tsa nga tshiṱaraṱa, kha Fourth na Broadway ngei Louisville,
“dzhaya, dzhaya, dzaya, dzhaya,” nga u ṱavhanya nga hune vha
nga kona, maela dza furathi nga awara u mona na tshiṱaraṱa,
muṅwe na muṅwe a tshi khou gidima, a tshi dzunguluwa, a tshi
fhufha. Munna muthihi muṱuku u ya dzhena nnḓa henefho, a
imisa tshanḓa tshawe, huno, mukomana, biriki dza fhungudza.
Zwo ralo, uyo munna muṱuku ha na maanḓa o eḓanaho u imisa
muṅwe wa iyo mimoḓoro, fhedzi u na ndango. (Vhugala!) A si
maanḓa awe. Zwo ralo, arali iṅwe ya iyo mimoḓoro i tshi nga
mu thula, i ḓo mu tzhakekanya. Fhedzi i ri ni a imise tshanḓa
tshawe!Ndi ngani?Mureili wa goloi u limuwa iyo yunifomo.
197 Oo, mukomana, vha a limuwa iyo dzhunifomo, biriki
dza fhungudza. Ndi ngani? Lavhelesani kha ndango yawe.
Lavhelesani zwi re murahu hawe. Sisteme yoṱhe ya ḓorobo i
murahu hawe. Ndango ya mulayo ya ḓorobo i murahu hawe. Iyo
dzhunifomo i imela hezwo. O fhambana, ee, muṋe wanga, ngauri
ndi pholisa.
198 A vhidzelela, “Imani!” Zwo ralo, iṅwe ya iyo mimoḓoro ya
ṱuwa “takuwa,” huno a tou mu dzhia nga u ralo. Fhedzi ndi
khwine vha sa zwi lingedze, sedzani zwine zwa vha murahu
hawe. Vha ḓo ndondomedza biriki nahone vha fhungudza. Ha
tei u vhuya a amba tshithu, u imisa tshanḓa tshawe. Hezwo
zwi a zwi ita, zwa vhukuma. Ndango yawe i bva kha mmbi ya
mulayo, yoṱhe imurahu hawe. Enemuṋe, u a shaya nungo, fhedzi
ndi mini tshi re murahu hawe? Ndi yone ṋaledzi…zwiambarao
zwawe, o ambara dzhunifomo yo fhelelaho.
199 Izwo ndi zwine…hu si tshifanyisamudzimu, fhedzi tshine
muthu a tea u ambara. Kha ri vhee mafumo oṱhe a Mudzimu,
amen, gondolo ḽa tshidzo, hetshi tshipileli tshihulu (tshiimo tsha
munango) tsha lutendo. Oo, mukomana. A si zwine a vha zwone,
fhedzi zwine a imela.
200 Izwo ndi zwine pholisa…a si uyo munna muṱuku o imaho
henefho, u tou vhamunna zwawe, fhedzi zwine a imela!
201 Mafumo ashu ndi Yesu Kristo. Ee, muṋe wanga. Vhodiabolo
vhoṱhe vha ndondomedza dzibiriki dzavho musi vha tshi vhona
Izwo. Musi vha tshi vhona ayo mafumo oṱhe o fhelelaho a
Mudzimu, ndovhedzo ya ngoho ya Muya Mukhethwa, amen, vhe

vha U vhona i tshi khou ḓa tswititi u bva kha Khuluṋoni ya
Mudzimu, wo ambaramafumo oṱhe amvuwoYawe. Amen.
202 Hu si uri no khwaṱha, a ni tshithu, ndi tshine tsha vha
murahu haṋu. Mulandu? No fa. No vhamuraḓo wammbi, no vha
muraḓo wa mmbi ya vhupholisa, ni khou yo vhulunga mulayo
na ndango ya avha vhodiabolo. Izwo ndi zwone, ni kha mmbi ya
vhupholisa, tshithu tshoṱhe tshi murahu haṋu. Ni a vhona, no
dzhielwa nṱha no fa, a ni tshithu, a no ngo kona u imisa tshithu.
Fhedzi ndango yaṋu ye na ṋewa yone, ngauri no aluswa nahone
no dzula khamafhethu a Ṱaḓulu khaKristo Yesu, diabolo u a zwi
limuwa hezwo. Tshiṅwe na tshiṅwe tshi a fhungudza dzibiriki
dzatsho musi izwo zwanḓa zwi tshi ya nṱha.
203 Martin Mukhethwa, nga tshiṅwe tshifhinga khothe…Ho
vha hu na munna fhasi henefho a tshi khou vhaisa (diabolo),
o vha a tshi khou luma zwihulu kha vhathu nga u ralo, huno
vhathu vho vha vha tshi khou gidima, o vha a tshi khou lingedza
u vha vhulaha. A kokodza tshanḓa-…o vha a na tshipiḓa
tshihulu, maṋo, o vha a tshi khou kokodza ṋama khulwane i
ḓadzaho mulomo nga u ralo vhu nga a tshi bvela phanḓa na
u luma.
204 [A hu na tshithu kha theiphi—Mudz.]…kha vharabeli. Huno
maḓuvha e a vhona phanḓa, nahone a ḓivha uri zwi ḓo vha
nga iyi nḓila, musi Ene muṋe A tshi ḓo bviswa tshivhidzoni
Tshawe Ene muṋe, tshivhidzo tsha Ladokia. A ri, “Vhonani, ndo
ima muṋangoni huno ndi a khokhonya.” Iḽo dzangano ḽo Mu
landula, huno vho zwi ita ṋamusi, fhedzi O ima muṋangoni uri
a khokhonye.
205 O Mudzimu, ngavhe miraḓo ya Muvhili Wawe i tshi limuwa
ṋamusi uri ri kha Tshivhidzo tshi re na maanḓa. Ri kha—ri kha
Kristo. Ro dzula nṱha ha hezwi zwithu zwoṱhe zwa shango.
206 Ndi ngani vhasadzi vhashu vha tshi ḓo ṱoḓa u ṱunya
mavhudzi avho? Mudzimu, zwi sumbedza uri tshiṅwe tshithu
tsho khakhea. Ndi ngani vho vha vha tshi ḓo ṱoḓa u ḓiṱana nga
zwithu zwi vhonalaho zwi zwa vhudzekani? Ndi ngani vhathu
vhashu vho vha vhe na nḓala mbiluni dzavho u pfa mu—munna
a no nga Elvis Presley kana—kana vhaṅwe vha avha vho Ricky,
kana na zwiṅwe zwinzhi, vho ima henefho na kaṱara ya kale
na uyo muzika wa kale wa phosho huno vha ita uri vhasidzana
vhashu vhaṱuku vha pambuwe nahone vha bvule zwiambaro
zwavho zwa nga ngomu, na zwithu? Mudzimu, huno zwenezwo
uyo mutukana u amba uri ndi wa Pentekoste! O Mudzimu, naa
ndimini…Sedzani uyu Pat Boone a no ri ndiwaTshivhidzo tsha
Kristo na izwi zwoṱhe zwo ṱangananaho, zwithu zwa tshika…
O Mudzimu, a tshi khou ḓivhidza “a bvaho kha Tshivhidzo tsha
Kristo.”
207 Mudzimu, ri limuwa uri tshigalaṱhagu tsha ndango a si
dzina ḽa dinomineisheni, fhedzi ndi maanḓa—maanḓa a mvuwo

ya Kristo kha vhutshilo vhuṅwe na vhuṅwe. Mudzimu, ngavhe
avha vhathu fhano matsheloni ano vha tshi lusa u dzhena
ngomu Haḽo. Huno arali iyi theiphi i tshi nga vhuya ya bva ya
dzhena shangoni hune vhathu vha vha hone, Murena, iri vha zwi
ḓivhe uri a zwo ngo ambelwa u fhura, ngauri ndi ḓo vha ndi
tshikhakha nṋe muṋe, fhedzi uri Tshivhidzo tshi kone u vha na
maanḓa nahone tsha limuha fhethu hatsho. Uri vha ḓo vhona
hune izwi zwifanyisamidzimu zwoṱhe…Hune tshivhidzo tsha
Kaṱoḽika tsha bva hone huno tsha tshi ita “tshifanyisamudzimu,”
vhone Vhaporotentsanti vha zwi ita “ḽone dzangano,” huno u
tou vhifha; vha tshi landula Ipfi, “Vha na tshifanyiso tsha unga
vha ofha Mudzimu, fhedzi Maanḓa aho vha tshi a landula.” O
Mudzimu, uri Ipfi Ḽau ndi ḽa ngoho hani, Ipfi ḽiṅwe na ḽiṅwe!
208 Zwino ri a rabela, Khotsi, uri U ḓo ri hangwela zwivhi
zwashu, huno ngavhe uyu Mulaedza u tshi nwelela ngomu
mbiluni. Huno ngavhe vhathu…Ngavhe itshi tshivhidzo,
vhunga iyi thaberenakeḽe ṱhukhu zwino i kha ndima ya u
fhaṱa tshifhaṱo tsha kereke, ngavhe vha sa sedzi kha tshiṅwe
tshithu tsho nakaho na khathihi, fhedzi vho eḓanaho u tsireledza
vhathu. Mudzimu, ngavhe vha sa yi u sedza na khathihi huno
vha ri, “Ri vha thaberenakeḽe khulu i re na ṱhodzi khulu khayo.”
Mudzimu, i ri zwi vhe gwati ḽi si na tshithu. Ngavhe vha sa
vhuyi vha balelwa u vhona Tshithu, tsha Yesu Kristo. Ngavhe
A tshi vha Ene ane a ḓadza thembele dzavho, huno zwenezwo
maanḓa na mulilo wa Muya Mukhethwa zwi ḓo wela kha aḽeṱare
ya mbilu dzavho. Henefho ndi hune aḽiṱari ya vhukuma ya vha
hone,Murena, i khambilu yamuthumuṅwe namuṅwe.
209 Ndi a rabela matsheloni ano uri iḽi Ipfi ḽi ḓo vha na u lemela
nga maanḓa kha aḽiṱari ya mbilu iṅwe na iṅwe u swika vha si
tsha ḓo kona u Ḽi ṱutshela, uri vha ḓe vho tokomelwa nahone
vha vhonala nga nḓila i pfalaho kha Mafhungo-maḓifha, vha
tshi tenda Maipfi; huno vha sa vule mbilu dzavho kha maanḓa
a madimoni (kana munzenzero, kana phosho, kana u fhufha,
kana—kana huṅwe u vhonadzwa, tshiṅwe tshivhumbeo tsha
ṋama, kana tshiṅwe tshithu tshi no nga tshenetsho), fhedzi kha
wa vhukuma, Muya wa ngoho u funaho wa Kristo, hune A ḓo
ḓivhonadza Enemuṋe nga lufuno namaanḓa.
210 Zwi tendele, Murena. Fhodza vhalwadze na vha ṱhupheaho.
Ri humbela nga Dzina ḽa Yesu. Amen.

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

…Ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

211 Zwifhaṱuwo zwashu zwo kotama, ndi vhangana vha no ḓo
vhea mbilu yaṋu kha aḽiṱari huno vha i itela tsimu ya Mudzimu,
uri A kone u zwala Ipfi Ḽawe kha aḽiṱari yambilu yaṋu, ḽine ḽa ḓo
bveledza vhutshilo ha mvuwo ya Kristo? Naa ni ḓo imisa zwanḓa
zwaṋu huno na ri, “Mudzimu, ndi tama izwi nga mbilu yanga
yoṱhe”? Mudzimu a fhaṱutshedze mbilu dzaṋu dzi na nḓala,
vhanzhi na vhanzhi.

I litsheni henefho, itanu i litsha henefho,
Isani muhwalo waṋu kha Murena huno ni u sie
henefho;

Arali ra fulufhela na u sa tima-tima, U ḓo ri
bvisa zwa vhukuma;

Isani muhwalo washu kha Murena huno ni u
sie henefho.

212 Henefho mbiluni yaṋu, elelwani Kristo ene Mutshidzi,
elelwani uri O ni fela. Huno arali ni tshi ḓo tou fa kha inwi muṋe,
izwo zwi ḓo tevhula muvhili waṋu, na tevhula muyani waṋu, na
tevhula mbiluni yaṋu zwa tshiṅwe na tshiṅwe tsha ḽino shango
namadakalo aḽo oṱhe, zwenezwoKristo…ni ḓo vuwaNae.
213 Arali ni songo lovhedzwa nga Dzina ḽa Yesu Kristo, hu na
tivha ḽo ḓalaho maḓi hafha. Huno, musi ni tshi takuwa kha ayo
maḓi, ni khou ya u tshimbila na Kristo kha vhutshilo vhuswa.
No fa zwenezwo, a ni tsha vha…mbiti na tshiṅwe na tshiṅwe
tsho ṱuwa. Ni tsiko ntswa kha Kristo. Zwenezwo U ni takusa
nga Muya Mukhethwa huno a ni vhea kha mafhethu a Ṱaḓulu na
Enemuṋe, nṱha hamaanḓa oṱhe a ḽino shango.
214 A hu londwi uri ndi muṱuku hani, arali ni musadzi muṱuku
wa u ṱamba, arali ni—arali ni tshi tou vhamukomana ane a sa vhe
na yawe…u ḓivha ABC dzawe, a zwi iti phambano uri ni nnyi.
Ni kha Kristo, no kunda zwithu zwoṱhe. Huno maanḓalanga
aṋu a nga nṱha ha dimoni ḽiṅwe na ḽiṅwe na maanḓa maṅwe na
maṅwe ane diabolo a vha nao. Ni khaKristo, o kunda.

Musi no kotamisa zwifhaṱuwo zwaṋu:
215 Ndi a zwi ḓivha uri hu na mukomana o ḓaho hafha ano
matsheloni, Mukomana Slink (Ndi a tenda vhamu vhidza “Sink,
Jim Sink”), ane nda tenda uri ndi ene…Huno murathu washu
hafha u a limuiwa u vha mudededzi wa iḽi Ipfi. Naa izwo a si
zwone, Mukomana Sink? Ri tea u vhea zwanḓa khae matsheloni
ano phanḓa ha musi ri tshi rabelela vhalwadze, u mu odeina
mushumeli (muṅwe wa vhakomana vhashu) u bva zwivhidzoni
u yo rera Mafhungo-maḓifha.
216 Mukomana Jim Sink, naa ni ḓo ḓa ngeno nṱha kha aḽiṱari?
Iḓani,MukomanaNeville.Mukomana Junie Jackson, naa ni hone
fhano?Muṅwewa vhaṅwe vhashumeli vha ulu Lutendo?
217 Mukomana Jim Sink hafha u tenda kha aya Mafhungo-
maḓifha ane ra a rera, ene Murwa wa Mudzimu, u tenda uri zwa
vhukuma ndi EneMurwawaMudzimu o bebiwaho nga tshipofu.

Naa izwo ndi zwone, Mukomana Sink? [Mukomana Jim Sink u
ri, “Amen.”—Mudz.] Ni a tenda uri O fa nahone a vuwa hafhu
nga ḓuvha ḽa vhuraru, we a kunda tshiṅwe na tshiṅwe, huno o
dzula kha tshanḓa tsha u ḽa tsha Mudzimu, vhukati ha maanḓa a
Mudzimu ngei Nṱha, u tshila tshoṱhe a tshi ri rabelela? [“Amen.”]
Ni a tenda kha ndovhedzo ya maḓini nga Dzina ḽa Yesu Kristo u
itela khangwelo ya zwivhi? [“Amen.”] Ni a tenda kha ndovhedzo
ya Muya Mukhethwa vhunga Mudzimu a tshi ḓo I ṋea, na zwiga
na zwimangadzo zwa u tevhela mutendi? [“Amen.”] U a zwi
tenda hezwo. Huno ndi a tenda uri o vha e na vhutshilo vhu sa
solei phanḓa ha vhathu. U rera fhano tshivhidzoni, kanzhi u itela
vhone fhano, huno ndi a wanulusa, “munna a mangadzaho wa
Mudzimu.”

218 Zwino, kha itshi tshivhidzo, naa hu na ipfi ngomu hafha,
muṅwe munna-vho a re na ipfi ḽo fhambanaho ḽi lwaho na
Mukomana Sink? Zwi ambeni zwino kana ni fhumule lwa
tshoṱhe. Naa ndi vhangana vha no tenda uri nga u funza ha
uyu Mulaedza na iḽi Ipfi ḽe Mukomana Sink…huno ni a tenda
uri nga ṱhanzi ya Muya Mukhethwa, uri Mukomana Sink u tea
u odeniwa huno a rumiwa u bva kha hetshi tshivhidzo hafha
sa mushumeli wa Mafhungo-maḓifha, u huwelela iyi Milaedza
vhunga yo rerwa matsheloni ano, u ya huṅwe na huṅwe hune
a nga kona u ya shangoni Murena u ḓo mu ruma? Imisani
zwanḓa zwaṋu huno ni ri, “Ndi ḓo vha ndi tshi khou ni rabelela,
MukomanaNwelela.”Mudzimu a ni fhaṱutshedze.

Kha ri kotamise zwifhaṱuwo zwashu.

219 Murathu Neville, arali ni tshi ḓo vhea zwanḓa zwaṋu kha
MukomanaṊupelamusi ni tshi vhea tshanḓa tshaṋu khaBivhili.

220 Khotsi ashu wa Ṱaḓulu, ri ḓisa kha Iwe, matsheloni ano,
munna we a ḓiswa nnḓa ha u tshinyala ha ḽino shango, o
ḓidzhia sa o faho kha ene muṋe nahone o ṱanganedza Kristo
sa Mutshidzi, o lovhedzelwa ngomu ha Dzina ḽa Yesu Kristo, o
vuswa e na pfulufhedziso ya u ṱanganedza Muya Mukhethwa,
huno zwino kha mafhethu a Ṱaḓulu, huno u pfa mbidzo
vhutshiloni hawe kha mushumo.

221 O Mudzimu, sa vhahulwane vha tshino tshivhidzo, sa
khuvhangano na vhalavhelesi vhahulwane na zwiṅwe zwinzhi,
u sedza sambi ḽa zwe Muya Mukhethwa wa ri itela ndondolo
yazwo, ḽone sambi ḽi tshi imisa zwanḓa zwaḽo ḽi tshi ḓivha uri
Mukomana Sink, “uri ndi munna o lugaho,” zwenezwo-ha ri
vhea zwanḓa zwashu khae, sa Mukomana Neville na nṋe, sa
vhahulwane Vhau, huno nga hezwi ri rabela thabelo ya lutendo
nahone ra odeina Mukomana Jim Sink ngomu ha mushumo wa
Yesu Kristo. Zwi tendele. Ngavhe a tshi ḓadzwa nga maanḓa a
Mudzimu. Ngavhe a sa leludzi na khathihi. Ngavhe a tshi wina
mimuya kha Iwe.

222 Huno, Mudzimu, ri fulufhedzisa u fhulufhedzea hashu na
vhukomana khae, u mu tikedza huṅwe na huṅwe hune a vha
hone, nga thabelo, na nga thuso, na nga nḓila iṅwe na iṅwe ine
ra kona. Mu ṱanganedze, O Mudzimu, musi ri tshi mu ṋekedza
kha Iwe. Nga Dzina ḽa Yesu Kristo, Murwa wa Mudzimu.
Amen. Amen.
223 Na zwanḓa zwashu kha Ipfi, huno henefhowanga
Mukomana Sink, Ndi a ni odeina sa mukomana kha Kristo
na vhuḽedzani hashu, nga Dzina ḽa Yesu Kristo. Amen.
Mudzimu a ni fhaṱutshedze. Zwo luga. Huno tshivhidzo tsha
ri, “Amen.” [Tshivhidzo tshi ri, “Amen.”—Mudz.] Mudzimu a ni
fhaṱutshedze. Hu na zwinzhi zwa u ita kha Mafhungo-maḓifha,
zwi ṱoḓeaho nga maanḓa, ri murahu haṋu phesente dza ḓana na
tshiṅwe na tshiṅwe tshine ra kona u ita uri tshi thuse. Mudzimu
a ni fhaṱutshedze.
224 Naa A si wavhuḓi u vha…Yawee, nṋe nṋe! Ndi takalela u
vhona munna. Izwo zwo luga. Ndi ene, vhunga ndi tshi pfesesa
zwino, u khou dzhia vhufunzi ha Thaberenakeḽe ya Vhukhethwa
ngei Utica, Indiana, kha zwine ha dzuli kule na hafho.
225 Zwino, kha ri vhone. Oo, naa ri navho avho vhakomana? Oo,
ndi a tenda uri ri na vhalwadze vha u rabelela, naa a ri ralo? Zwo
luga, vho ralo…noṋetshedza garaṱa dza thabelo? Zwo luga, kha
ri vhidze garaṱa dzi si gathi dza thabelo nga u ṱavhanya, muṅwe
na muṅwe o tou dzula a dzika lwa tshikhalanyana. Ro lenga zwa
vhukuma. Naa ni nga nṋea miniti ya fumi? Zwo luga. Garaṱa dza
thabelo, i ri ni vhathu vha re na thabelo…Naa no vha ṋea u bva
ngafhi, nthihi?
226 Zwo luga, garaṱa ya thabelo ya u thoma, naa ni ḓo ḓa,
nomboro ya vhuvhili, ya vhuraru, ya vhuṋa, ya vhuṱanu. Garaṱa
ya thabelo ya u thoma, ya vhuvhili, ya vhuraru, ya vhuṋa, ya
vhuṱanu, imani nga hafha, nga u ṱavhanya u ya nga hune na kona
zwino, arali ni tshi nga takuwa. Arali ni sa koni, zwo luga, kha ri
ḓivhe, ri ḓo ḓa ra ni hwala. Ri khou yo lingedza u wana vhanzhi
vhane ra kona. Nthihi, mbili—mbili, raru, iṋa, ṱhanu, rathi,
sumbe, malo, ṱahe, fumi; rathi, sumbe, malo, ṱahe, fumi; huno
vhavhili fhedzi vho takuwaho kha hezwo. Fumi, fuminthihi,
fumimbili, fumiraru, fumiiṋa, fumiṱhanu. (Huh?) Vhoṱhe, garaṱa
dzoṱhe dza thabelo, ḓelani nga hangeno kha ḽino sia, dzhenani
kha heḽi sia nga hafha, kha heḽi sia arali ni tshi ḓo ralo.
227 Oo, naa A si wavhuḓi? Zwino, muṅwe na muṅwe kha tou
dzika nga nḓila ine na vha ngao, lwa minete ya fumi zwino, lwa
minete ya fumi. Zwino, avho vha re na garaṱa dza thabelo, ro
ita nḓivhadzo kha hezwo “Vhathu vha no ṱoḓa u rabelelwa, vha
ḓa na garaṱa dzavho dza thabelo,” huno ngauralo a ri nga ḓo…
Ni a vhona, vha dzulela u vhuya murahu, huno zwenezwo vha
lingedza u shumisa zwifhiwa zwa Mudzimu sa bodo ya Ouija,
fhedzi a ri—a ri tendi kha u ita hezwo.

228 Ri—ri tenda kha u tou tendela Mudzimu a tshi ita Mushumo
Wawe. Naa izwo ni a zwi tenda? Ndi vhangana vhane vha tenda
uyu Mulaedza matsheloni ano u vha Ngoho? [Tshivhidzo tshi ri,
“Amen.”—Mudz.] Ndi a ni livhuwa. Ndi a ni livhuwa. Mudzimu
a ni fhaṱutshedze. Ndi a Ḽi tenda nga mbilu yanga yoṱhe, muya,
na ṱhalukanyo.
229 Zwino, zwi vhonala u nga ri na vhathu vha no ṱoḓou swika
fuṱhanu fhano vhane vha tea u rabelelwa, tshiṅwe tshithu tsho
raloho. Zwino, thetshelesani. Zwino, muṅwe na muṅwe waṋu u
khaKristo. Ni khaKristo Yesu, o kundamalwadze oṱhe. Vhoinwi
noṱhe ni re mudubani wa thabelo, ni Vhakriste, no bebwaho
hafhu vhatendi, imisani zwanḓa zwaṋu. Vhuimo haṋu zwenezwo
vhu khaKristo. No no ḓi kunda, huno tshithu fhedzi tshine na tea
u ita zwino ndi u ṱanganedza na u tenda zwe Mudzimu a amba
uri ndi Ngoho.
230 Ndo vha ndi tshi kundelwa u dzhiya uyo muduba u itela
vhuṱalukanyi, zwi ḓo vha zwo ḓalesa u ita, zwi ḓo dzhiya
tshifhinga tshilapfu. Zwi nga si vhe kha nṋe, ndi a tenda uri
ndi nga dzula hafha ḓuvha ḽoṱhe, ndi tou pfa ndi wavhuḓi. Ndi
tou ḓi pfa ndi wavhuḓi. Ndi a zwi ḓivha uri Ndi ngoho. Rendani
Murena! Fhedzi zwino ri kha Kristo, zwino ro dzula vhuimoni
kha Kristo. Amen! Yawee, nṋenṋe! Naa izwi zwithu zwe nda zwi
funza ndi Ngoho? Arali zwi zwone, zwenezwo U ḓo Ḓibveledza.
Izwo ndi zwone.
231 Ndi vhangana vha vhoinwi vhathu mudubani wa thabelo
vhane na vha vhatsinda kha nṋe? Ndi a ḓivha vhunzhi haṋu,
fhedzi vhaṅwe vha vhoinwi ni vhatsinda. Imisani tshanḓa
tshaṋu, ni a ḓivha uri a thi ḓivhi tshithu tsho khakheaho kha
inwi, imisani tshanḓa tshaṋu; tshifhinga tshoṱhe kha muduba,
uh-huh, zwo luga. Naa U Kristo? Ni a Zwi tenda? Ni tea u vha
na lutendo, ni tea u Zwi tenda. Arali ni sa Ḽi tendi, zwenezwo
A ḽi nga shumi. Ni tea u ḓivha vhuimo haṋu, ni tea u ḓivha
fhethu haṋu. Naa izwo ndi zwone, Mukomana West? Izwo ndi
zwone. Ḓivhani vhuimo haṋu, Kristo o fulufhedzisa “Zwithu
zwine Nda ita na inwi ni ḓo zwi ita-vho.” Ni a Ḽi tenda ngambilu
yaṋu yoṱhe.
232 Uyo munna o imaho murahu henefho u na tshiṅwe tshithu
tsho khakheaho kha khundu dzawe. Inwi ni a Ḽi tenda ngambilu
yaṋu yoṱhe. Ni nga si kone u dzhena mudubani wa thabelo,
fhedzi ni nga kona u humela murahu huno na dzula fhasi, i
khou yo ṱuwa. Huno a si pfuko. Humelani murahu huno ni dzule
fhasi, zwo fhela. A thi athu vhona uyo munna vhutshiloni hanga
na khathihi. Arali ri vhatsinda, mukomana, imisani tshanḓa
tshaṋu. Arali ri vhatsinda…Thaidzo ndimini, o fhola!

Kha iyi aḽiṱari hafha, naa ni a tenda?
233 Mini-ha nga inwi? Ri vhatsinda, a thi ni ḓivhi. Mudzimu u
a ni ḓivha. Ni a ntenda uri ndi mulanda Wawe? Ni a tenda uyu

Mulaedza une nda u rera? Mini-ha arali ndo ni vhudza vhuleme
haṋu hamuṱoḓo vhu ḓo ni ṱutshela? Ni a Ḽi tenda ngambilu yaṋu
yoṱhe? Vho. Burkhart, ni humele murahu Ohio, no fhodzwa. Yesu
Kristo o ni fhodza.
234 A ni fhano u itela inwi muṋe, ni fhano u itela muṅwe
muthu-vho. Ndi musadzi. Huno u bva ngei Ohio, nae-vho, ndi
zwone, dzina ndi Alice McVan. Ndi zwone. O vha na muaro. Ndi
zwone. Thaidzo ya thumbuni na thaidzo ya tshifumakadzi na
mazhuluzhulu. Naa izwo ndi zwone? Itanu tenda huno u ḓo fhola.
Bvelani phanḓa na u Zwi tenda ngambilu yaṋu yoṱhe. Ḽi tendeni
nga mbilu yaṋu yoṱhe, u ḓo vha naḽo.
235 Hu ita hani? A thi u ḓivhi, ri vhatsinda. Naa izwo ndi zwone?
U ya ntenda sa ane a vhamulandaWawe? Ni a tenda uri ro kunda
kha Kristo? Arali ni tshi tenda, na mazhuluzhulu aṋu na thaidzo
dzaṋu na zwithu zwine na vha nazwo, zwenezwo, Vho-Mme.
Allen, ni nga humelamurahu hayani haṋu huno na fhodzwa.
236 Ndi a tenda uri ri vhatsinda, kani a ro ngo ralo? A thi athu u
ni vhona murahu. Ulu ndi lwa u thoma ri tshi vhuya ra ṱangana,
ri vhatsinda. Naa ni a ntenda uri ndi muporofita Wawe? Ni a
zwi tenda? Ni khou tambula nga thaidzo ya tswio. Ndi zwone,
a si zwone? A ni bvi fhano, ni bva fhasi ngei Tshipembe. Ni
khou rabelela vhana vhaṋu vha so ngo tshidzwaho. Hoyo ndi
munna waṋu murahu haṋu. U na muthu mbiluni yawe ano
matsheloni, khonani ine a khou i rabelela. Ni ri, ndi vhona
muṅwe muthu, u—u khonani ya mme anga na khotsi. Munna
u ḓa ngeno nṱha a no vhidzwa L. C. kana S. T., kana tshiṅwe
tshithu tsho raloho, S. T. kana tshiṅwe tshithu, uyo ndi—uyo ndi
murwa waṋu. [Mukomana Neville u ri, “J. T.”—Mudz.] J. T…
Khezwo-ha, S. T. Hai, a si J. T., ndi a ḓivha. Ndi munna muṱuku,
wa ṱhoho ntswu, ndomu vhona o ima henefha phanḓa hune a vha
hone zwino. Humelani hayani, ni na khumbelo yaṋu. Humelani
murahu hayani.
237 Naa uyo munna u fhano matsheloni ano, munna a bvaho
fhasi ngei Georgia? Iina. T. S. Iina. Na khathihi a thi athu vhona
khotsi aṋu na mme vhutshiloni hanga, huno ni a ḓivha uri izwo
ndi ngoho, fhedzi ndo u vhona u tshi bvelela, henefha phanḓa
havho nga tshenetsho tshifhinga. Ndo zwi ḓivha uri zwo vha zwo
ralo. Ni na khumbelo yaṋu, ni songo timatima.
238 Noṱhe ni a tenda, nga mbilu yaṋu yoṱhe? Zwino, ndi
vhangana?Muṅwe namuṅwewaṋu u khaKristo. Inwi ni ri, “Naa
ayo ndi Mafhungo-maḓifha?” Izwo ndi zwone kokotolo zwe Yesu
Kristo a ita. Izwo ndi zwone kokotolo zwe vhaapostola vha ita.
Izwo ndi zwone kokotolo zwe Irenaeus na vhaṅwe vhoṱhe vha
ita. Izwo ndi kokotolo.

Ni a Ḽi tenda? Zwenezwo kotamisani tshifhaṱuwo tshaṋu.
239 Iḓani hafha, muhulwane. Hu na vhathu vhanzhisa vha u
fhira kha uyo muduba woṱhe nga u ralo. Ro topola zwiraru kana

zwiṋa fhasi henefho. Dzhenani fhasi henefho. Uyu Mukomana
Neville wanga ndimunnawaMudzimu. Ndi a zwi tenda.
240 Ri khou yo fhira kha uyu muduba hafha huno ra rabelela
avha vhathu, ra vhea zwanḓa khavho. Noṱhe ni a tenda uri
ni ḓo vha na mutakalo, muṅwe na muṅwe waṋu? Muṅwe na
muṅwe ngomu hafha u khou yo Ḽi tenda? Zwenezwo kotamisani
tshifhaṱuwo tshaṋu zwino, ri kha gundo ḽa Tshivhidzo.
241 Murena Yesu, ndi a ḓivha uyu mukomana, itsho ndi tshone
tsho itisaho uri ndi si ambe tshithu nga hae nga hazwo. Ndi a
ḓivha zwine a ṱoḓa. Ndi rabela uri U mu fhodze, Murena, huno
wamu ṋea khumbelo yawe. NgaDzina ḽa YesuKristo.
242 Khotsi wa Ṱaḓulu, zwanḓa zwo vhewa kha uyu murathu
muṱuku, matsheloni ano, ri humbela nga Dzina ḽa Yesu u itela
thengululo yawe. Amen.
243 Oo, ni…

Khotsi wa Ṱaḓulu, ṋea Khaladzi Dauch washu hafha,
khaladzi a funwaho, we a vha e khonani ya vhukuma kha riṋe
fhano, kha muṱa wanga na vhafunwa vhashu. Ri tenda uri ene na
munna wawe ndi vhana Vhau. Ndi a rabela, Mudzimu, uri U ḓo
mu tendela khumbelo yawe matsheloni ano. Nga Dzina ḽa Yesu
Kristo. Amen.
244 Mudzimu, nga Dzina ḽa Yesu, fhaṱutshedza Khaladzi ashu
Bruce. Ri a ḓivha, Murena, uri ndi mulanda Wau. Ri rabela uri U
mu ṋee—khumbelo yawe. Dzinani ḽa YesuKristo. Amen.
245 O Khotsi wa Ṱaḓulu, u tshi limuwa uri—uri Iwe u woṱhe u
nga fhodza Khaladzi Blankco, ri rabela uri U mu fhaṱutshedze
nahone u tendele iyi khumbelo khae, Murena. Nga Dzina ḽa Yesu
Kristo. Amen.
246 Khotsi wa Ṱaḓulu, kha khaladzi ashu ri vhea zwanḓa zwashu
nga Dzina ḽa Yesu Kristo, humbela mbofholowo yawe u itela
vhugala Hau. Amen.
247 “Hezwi zwiga zwi ḓo tevhela avho vhane vha tenda,”
huno ri vheya zwanḓa zwashu kha hoyu khaladzi ane a ḓo
fhola. Nga Dzina ḽa Yesu, zwi tendele, Murena. Musi hoyu wa
mazhuluzhulu, muvhili u tetemelaho, wo ima hafha, Murena,
fhasi ha ṱhuṱhuwedzo ya Muya Mukhethwa, na u neta, fhedzi U
Mudzimu. Fhodza uyu musadzi muṱuku, ndi a rabela, nga Dzina
ḽa Yesu.
248 Mudzimu Ramaanḓaoṱhe, ṋea mukomana washu khumbelo
yawe. Zwi tendele, Khotsi. Ri vhea zwanḓa khae huno ra haṱula
swina, avho vha no ḓo shelela mulimo muya wawe, kana vha
vhea lu—luswayo lutswu nga phanḓa hawe. Ngavhe a tshi vuwa
nga maanḓa u swika kha izwo matsheloni ano, Murena, huno a
limuha vhuimo hawe kha Kristo Yesu. Huno ngauralo u ḓo vha
na zwine a humbela, nga Dzina ḽa Yesu.

249 Khotsi ashu wa Ṱaḓulu, zwanḓa zwo vhewa kha mukomana
washu, nga Dzina ḽa Yesu Kristo, tendela khumbelo yawe.
Amen.
250 Uyu musidzana muṱuku a funwaho, Khotsi, nga Dzina ḽa
Yesu ngavhe Murena a tshi vha wa khathutshelo, u itela Vhugala
ha Mudzimu ri humbela phuluso yawe.
251 Mudzimu, ri a ḓivha uri mbilu i lila nga ha uyu mme na
tshililo tsha ṅwananyana wavho. Mudzimu, tendela lutendo
lwawe matsheloni ano, huno zwenezwo lu shumiseni zwa zwino,
a tshi ḓivha uri u na maanḓa khazwo. Huno zwi ḓo itwa, nga
Dzina ḽa Yesu Kristo.
252 Mudzimu, fhodza uyu mutukanyana, ri a rabela nga Dzina
ḽa Yesu Kristo.
253 Mudzimu, Khotsi ashu, ri vhea zwanḓa kha khaladzi ashu
huno ndi humbela matsheloni ano uri U tendele khumbelo yawe.
Nga Dzina ḽa Yesu Kristo. Amen.
254 Khotsi ashu wa Ṱaḓulu, musi uyu mufumakadzi muṱuku a
tshi ḓa u dzhia vhuimo hawe ha phodzo, ri vhea zwanḓa khae
huno ra humbela phodzo yawe.NgaDzina ḽa YesuKristo. Amen.
255 Kha uyu ṅwana muṱuku wavhuḓi ane ra vhea zwanḓa
zwashu, ngaDzina ḽa YesuKristo, ra humbela phodzo.
256 Nga Dzina ḽa Yesu Kristo, na zwanḓa kha khaladzi ashu,
ngavhe U tshi mu fhodza zwino.
257 Khotsi ashu, A re ngei Ṱaḓulu, kha hu rendwe Dzina Ḽau,
kha uyu mutukana ri vhea zwanḓa zwashu. Nga Dzina ḽa Yesu
Kristo, ngavhe a tshi Ḽi tenda. Amen.
258 Khotsi wa Ṱaḓulu, kha mukomana washu a re na tshivhindi
fhano, Murena, mulanda Wau, munna wa Mudzimu, ri vhea
zwanḓa khae uri khumbelo yawe i ṋewe. Nga Dzina ḽa Yesu
Kristo ngavhe a tshi dzhia vhuimo hawe zwino. Zwino, ngoyu
murwa wa Mudzimu, nga tshifhinga tsha vhugala hune roṱhe ra
khou guma.
259 Khotsi wa Ṱaḓulu, kha khaladzi ashu muṱuku we a bva
swiswini u tshimbila kha Tshedza, tendela, Murena, uri muya
wawe muṱuku wa vhuḓi u takule nṱha ano matsheloni, kha
mufhe wa Ṱaḓulu. Hun mu ṋee—khumbelo yawe, nga Dzina ḽa
Yesu. Amen.
260 Khotsi wa Ṱaḓulu, kha mukomana washu hafha ro vheya
zwanḓa nga Dzina ḽa Murena Yesu, humbela iyi khumbelo i
ṋetshedzwe ene. NgaDzina ḽaMurena YesuKristo. Amen.
261 Khotsi ashu wa Ṱaḓulu, ri vhea zwanḓa kha lushie lwa
Khaladzi ashu, huno ra humbela uri khumbelo yawe i ṋewe ene,
Khotsi, musi ri tshi vhea zwanḓa zwashu khae nga Dzina ḽa
Yesu Kristo.

262 Khotsi ashu wa Ṱaḓulu, ri vhea zwanḓa kha khaladzi
ashu, nga Dzina ḽa Yesu Kristo. Ngavhe khumbelo yawe i tshi
tendelwa, nga Dzina ḽa Yesu. Amen.
263 Khotsi ashu wa Ṱaḓulu, musi khaladzi ashu a tshi fhira nga
kha uyu muduba na u tendela…ri vhea zwanḓa zwashu khae,
ngavhe Kristo wa Mudzimu a tshi ḓa tsini zwino huno a haṱula
vhuleme nahone a mu ṋea mutakalo. Amen.
264 Khotsi wa Ṱaḓulu, kha murathu washu, ri vheya zwanḓa
khae nahone ra humbela izwo nga Dzina ḽa Yesu Kristo, uri U ḓo
mu fhodza nga Dzina ḽa Yesu. Amen.
265 Khotsi wa Ṱaḓulu, kha uyu musidzana ri vhea zwanḓa
zwashu, huno ra humbela Murena washu wavhuḓi. Nga Dzina ḽa
Yesu Kristo, ri humbela phodzo yawe. Amen.
266 Murena washu wa vhuḓi, ri vheya zwanḓa kha murathu
washu, nga Dzina ḽa Murwa wa Mudzimu, Yesu Kristo, Ane
ra fhira vhakundi nga Khae. Huno ri humbela uri U ṋeye
mukomanawawe khumbelo, ngaDzina ḽa Yesu. Amen.
267 Khotsi ashu, khamukomanawa vhalanda vhashu, heḽi swole
ḽiṱuku ḽa Tshifhambano, Ndi a rabela, Mudzimu, uri Muya Wau
u ḓe khae huno u tendele khumbelo yawe. Nga Dzina ḽa Yesu
Kristo. Amen.
268 Khotsi ashu wa Ṱaḓulu, kha heḽi swole ḽavhuḓi ḽa
Tshifhambano, o imela Ipfi Ḽau nga—nga zwifhinga zwa u
sasaladzwa na zwiṅwe-vho, huno naho zwo ralo a ima nga Ipfi,
a ṱuwa u fhira mukundi kha Kristo Yesu. Mu ṋee khumbelo
yawe, Khotsi. Ndi rabela thabelo yanga nahone nda mu ṋea u
bva kha phaṱhutshedzo Yau, Murena, uri U mu fhodze nahone
wamu ṋea khumbelo yawe. NgaDzina ḽa Yesu. Amen.
269 Khotsi wa Ṱaḓulu, ulu lushie lu nga si tshile nga nnḓa ha
Mudzimu, fhedzi Mudzimu a nga zwi ṋea mutakalo. Ndi vhea
zwanḓa khalwo huno nda haṱula swina, nga Dzina ḽa Yesu
Kristo. Fhaṱutshedza ṅwana, huno ngavhe U tshi mu thusa u
bvelela ngaDzina ḽa YesuKristo. Amen. U fhira vhakundi.
270 Khotsi wa Ṱaḓulu, kha khaladzi ashu, ane ra vhea zwanḓa
khae nga Dzina ḽa Yesu Kristo, thaberenakeḽe i re na maanḓa
ya Mudzimu yo itwaho ṋama huno ya dzula vhukati hashu.
Ngavhe nga kha Dzina Ḽawe, Dzina ḽo lugaho ḽa uyo Murwa
wa Mudzimu, Yesu Kristo, ṋea khaladzi ashu khumbelo
yawe. Amen.
271 Khaladzi ashu Kidd, fhaṱutshedzani mbilu yaṋu. Khotsi
ashu wa Ṱaḓulu, musi ndi tshi fara uyu munna o aluwaho na
musadzi zwanḓani zwashu fhano, we a rera Mafhungo-maḓifha
musi ndo vha ndi tshi kha ḓi tou vhamutukanyana, maḓuvha a si
gathi o fhiraho o lala a tshi khou fa nga pfuko; tshi khou gidimela
u ya khae, huno maanḓa a Mudzimu a swiela fhasi kha munna
wa miṅwaha ya fumalo huno a mu fhodza, u swika madokotela

a tshi fhumula nga u akhamala, vho vha vha nga si zwi pfesese.
Ndi rabela uri U ḓo tendela khumbelo yawe matsheloni ano.
Mufumakadzi wawe muṱuku o fhaṱutshedzwaho, Murena, we a
ṱanzwa kha bodo u rumela munnawawemushumoni u rera aya—
aya Mafhungo-maḓifha a Bvaho Malofha a Yesu Kristo. Zwi
tendele, Murena.

272 Fhaṱutshedza murwa wavho, Junior, Murena. Ri rabela uri
U mu ṋee mutakalo huno u mu litshe a khwaṱhe, Murena.
Ndi ene thikhedzo yavho ya u bva fhethu u ya fhethu, u vhea
zwisagadugu. Naho vho aluwa nga maanḓa lune vha nga si
tsha kona u bva vha dzhena tsimuni, fhedzi vha va sibadela
vha ya mahayani, hu tshi vhewa zwisagaduku kha vhalwadze.
Mudzimu, izwo U ḓo zwi hulisa, ndi a ḓivha uri U ḓo ralo. Vha
fhaṱutshedze nahone u vha ṋee nungo lwa maḓuvha manzhi,
Khotsi. Dzinani ḽa Yesu Kristo. Amen.

273 Ndi a ni fhaṱutshedza. Zwi ḓo itwa, Mukomana Kidd, zwi
ḓo itwa. [Mukomana na Khaladzi Kidd vha amba na Mukomana
Branham—Mudz.] Rendani Mudzimu. Amen. Ee, uyo we ra vha
nae thabelo nga nṱha ha luṱingo.

274 Munna na musadzi wa miṅwaha ya fumalo, huno o fhira,
vha nga si kone u bva vha dzhena midavhini huno vha ima kha
phuluphithi, vho no aluwesa nga hetshi tshifhinga u funza nga
u ralo, fhedzi ri kha ḓi rumela fhasi huno ra wana phakhedzhi
dza labi ḽa thabelo huno a vha rumela kha vhalwadze na vho
ṱhupheaho, a vha i sa zwibadela na tshiṅwe na tshiṅwe nga u
ralo. U zwi vhea kha…Vha nga si tsha kona u bva huno vha
tikedza mushumo nga iyo nḓila, fhedzi vha bvela phanḓa lwa
khwinesa lune vha kona. Zwi tea u ri ita vhathu vhaswa uri vha
pfe vha tshi ḓishonela. Izwo ndi zwone, vha tshi khou itela Kristo
tshiṅwe tshithu.

275 Elelwani, uyu mukalaha hafha, Mukomana Kidd, o vha a
tshi khou rera Mafhungo-maḓifha ndi sa athu bebwa. Izwo ndi
zwone, ngei nnḓa a tshi khou rabelela vhalwadze, swole ḽa kale
ḽi re na tshivhindi. Huno hafha, wa kale, naa u na miṅwaha
mingana, Mukomana Kidd? U na miṅwaha ya fumalonthihi nga
vhukale, u kha ḓi yela Muvhuso wa Mudzimu! Ndo aluwesa u
ima kha phuluphithi huno nda fara mulaedza wo raloho, fhedzi
ndi ḓo ya sibadela, kha mimbete, he ha wana mutukana a no
mu tshimbidza u mona hoṱhe moḓoroni. Huno vha nga si kone
u tshimbila, ngauralo vha tou mu reila a dzhena moḓoroni huno
vha vha isa fhethu, huno avho vhavhili, vahfunani vha kale, vha
dzhena ngomu henefho huno vha vhea sagaduku.

276 Vho vha vhe na mufunwa tsini nga maanḓa na u fa ḽiṅwe
ḓuvha, musidzana, vho vha vha tshi khou mmbudza nga hazwo.
Ro vha rabelela, muḓuhulu, ra ya huno ra eḓela…Ṅwana u nṱha
zwino. Rendani Mudzimu!

277 Mukomana Kidd, vho mmbidza fhano nga tshiṅwe
tshifhinga tsho fhiraho, kha miṅwaha i no ṱoḓou swika mivhili
yo fhiraho, ndi a humbulela, zwo vha hone, uri o vha a na pfuko
kha khundu, a na i swikaho fusumbe-malo nga vhukale, kana
fumalo, u vha tsini na miṅwaha ya fumalo, a na pfuko kha
khundu. Dokotela o tou i vhea murahu, ho vha hu si na tshe tsha
vha tshi tshi nga itwa. Ra ṱavhanya, Billy na nṋe ra rembuluwa
ri tshi khou reila, u ya nṱha henefho he a vha e hone. Huno
Muya Mukhethwa wo ri vhudza uri ri ye nga ayo matsheloni.
Kanzhi a ri zwi iti nnḓani ha musi ro rangwa phanḓa u zwi
ita. Huno Muya Mukhethwa wa ri, “Iya,” huno ra ṱuwa henefho
huno ra vhea zwanḓa kha muthu o aluwaho, u mu rabelela.
Huno madokotela a nga si wane vhuṱala hayo huṅwe fhethu.
Vhugala kha Mudzimu! Oo! Ndi ngani? Vhuimo hashu vhu kha
Kristo Yesu, ro gonya nṱha ha malwadze oṱhe na maanḓa oṱhe
a swina.
278 Oo, naa a no ngo Mu takalela?

Hu na vhathu huṅwe na huṅwe,
Vhane mbilu dzavho dzi khou duga
Nga uyu Mulilo we wa wa nga Pentekoste,
We wa vha ṱanzwa nahone wa vha ita vho
kunaho;

Oo, u khou duga zwino mbiluni yanga,
Oo, vhugala kha Dzina Ḽawe!
Ndo takala nga maanḓa uri ndi nga ri ndi
muṅwe wavho.

Ndi muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho;

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.

Naho avha vhathu vha sa gudi u vha,
Kana u ḓikukumusa nga bvumo ḽa shango,
Vhoṱhe vho ṱanganedza Pentekoste yavho,
Vho lovhedzwa Dzinani ḽa Yesu;
Huno vha khou amba zwino, kule na ho
aṱamaho,

Maanḓa Awe a kha ḓi vha a fanaho,
Ndo takala nga maanḓa uri ndi nga ri ndi
muṅwe wavho.

279 Ndi vhangana vha ri muṅwe wavho? Imisani zwanḓa
zwaṋu zwino.

…wavho, muṅwe wavho,
Ndo takala nga maanḓa uri ndi nga ri ndi
muṅwe wavho;

Oo, muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.

Zwino iḓani, mukomana wanga, ṱoḓani
phaṱhutshedzo iyi

Dzine dza ḓo ṱanzwa mbilu yaṋu kha tshivhi,
Dzine dza ḓo thoma u lila ha ḓilogo dza dakalo
Huno ya vhulunga muya waṋu kha khavhu;
Oo, u khou duga zwino mbiluni yanga,
Vhugala kha Dzina Ḽawe,
Ndo takala nga maanḓa uri ndi nga ri ndi
muṅwe wavho.

Ndi muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho; (Haḽeḽuya!)

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.

Vho vha vho kuvhangana lufherani lwa nṱha,
Vhoṱhe vha tshi khou rabela nga Dzina Ḽawe,
Vho lovhedzwa nga Muya Mukhethwa,
Zwenezwo maanḓa a tshumelo a ḓa;
Zwino zwe A vha itela nga iḽo ḓuvha
U ḓo ni itela zwone lu fanaho,
Huno ndo takala nga maanḓa uri ndi nga ri ndi
muṅwe wavho.

Ndi muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho; (Haḽeḽuya!)

Muṅwe wavho, muṅwe wavho,
Oo, ndo takala nga maanḓa uri ndi ngari ndi
muṅwe wavho.

280 Zwinomusi ri tshi lu ṅuṅuna, kha ri khaḓane. I ri ni:
Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho; (Haḽeḽuya!)

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.

281 A ni ngo ralo? Irani, “Amen!” [Tshivhidzo tshi ri,
“Amen!”—Mudz.]

Ndi muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho;

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.



VHUKRISTE NA MIDZIMU I SILI 49

282 Naa ndi nga imba iyi ndimana nthihi hafhu?

Naho avha vhathu vha sa gudi u vha, (A vha na
iṅwe khulu D.D., Ph.D., ni a vhona, hu si na
zwithu zwihuluhulu, ni a vhona.)

Avha vhathu vha nga ḓi si gude u vha vhone,
Kana u ḓikukumusa nga bvumo ḽa shango,
(Ḽiṅwe dzangano ḽihulwane.)

Vhoṱhe vho ṱanganedza Pentekoste yavho,
Muṅwe na muṅwe wavho o lovhedzwa nga
Dzina ḽa Yesu;

Huno vha khou amba zwino kule na ho
aṱamaho,

Maanḓa Awe a kha ḓi vha a fanaho,
Ndo takala nga maanḓa uri ndi nga ri ndi
muṅwe wavho.

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho;

Ndi muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.

Oo, hu si ngauri ḽifhasi ḽoṱhe ndi miḽioni dza
musuku

Naa ndi nga sia afha fhethu ha vhuṱhogwa,
Naho mulingi o…nkombetshedza tshifhinga
tshinzhi o lingedza,

Fhedzi ndo tsireledzea phavilioni yaMudzimu,
Ndo takala nga lufuno Lwawe na tshilidzi,
Huno ndi khou tshila siani ḽa Haḽeḽuya!

283 Yawee, nṋe nṋe! Ndo takala nga maanḓa nga hezwo. A
no ngo ralo? Naa a no ngo takala u vha muṅwe wavho?
Muthihi wavho fhedzi, muṅwe wa avho vhathu vho ṱukufhalaho
vhe vha tou ḓishulula, vha tsela fhasi (hu si phanḓa ha
tshifanyisamudzimu), phanḓa ha Mudzimu a tshilaho, (hu si
phanḓa ha dzangano na ṅwala dzina ḽaṋu kha bugu), phanḓa
ha Mudzimu a tshilaho, (hu si u ṋea ndaela), fhedzi u tendela
Ipfi u vha ṋama kha inwi. Ni a vhona, izwo ndi zwone. Huno a
ḓiṱukufhadza, huno zwenezwo nga kha izwo A ni takulela nṱha,
(hu si u vha vha ḓihudzaho, vhadzia-u-ḓihudza, ni ri “Ndi itshi,
itsho kana tshiṅwe”), fhedzi nga u ḓiṱukufhadza, vhulenda, na
“O tshidza hani muvhi a ngaho nṋe, nahone O zwi ita hani?” Iyo
ndi nḓila ine Mukriste wa vhukuma a pfa. Naa izwo a ni zwi
tendi? Oo, Ene u wa vhukuma!

Vhukuma, vhukuma, U tou vha wa vhukuma
kha nṋe!

Oo, vhukuma, vhukuma, U tou vha wa
vhukuma kha nṋe!

Naho vhaṅwe vhathu vha tshi Mu timatima,
ndi nga si kone u tshila ndi si Nae,

Ndi ngazwo ndi tshi Mu funa, nahone U tou
vha wa vhukuma kha nṋe!

Vhukuma, ndi Wa vhukuma kha nṋe!

Lu imbeni!

Vhukuma, vhukuma, U tou vha wa vhukuma
kha nṋe!

Naho vhaṅwe vhathu vha tshi Mu timatima,
fhedzi ndi nga si kone u tshila ndi si Nae,

Ndi ngazwo ndi tshi Mu funa, nahone U tou
vha wa vhukuma kha nṋe!

284 Oo, ndo takala nga maanḓa hezwo! Ee, muṋe wanga. Oo, ndo
takala zwihulu nga heyi nḓila ya kale yaMafhungo-maḓifha, ndi
tshi khou tshila kha ino nḓila ya vhugala yaMafhungo-maḓifha.
285 Zwino, dzikhonani, u swika ri tshi ṱangana kha Khuluṋoni
ya Kristo hafhu, musi ni tshi khou rabela, nnyelelweni. Huno
Mudzimu a fhaṱutshedze muṅwe na muṅwe waṋu. Ndi…A thi
koni u ri ndo khakha nge nda ni fareledza hafha.
286 Zwino, kha vhoinwi vhane na vha na sagaduku tsho vhewaho
hafha, Ndo tou vhea zwanḓa khadzo musi ro vha ri tshi khou
rabelela vhalwadze, arali no mmbona ndi tshi khou zwi ita nga
u ṱavhanya musi Muya u tshi tou rwa. A tho ngo ya kha mabono
manzhi, ngauri ndi shaya nungo, ndo neta, ni a ḓivha, ndo vha
fhano lwa awara dzi no ṱoḓou swika mbili kana tharu zwino, ndi
tshi khou rera, huno nda thoma u wana muduba lu si gathi uri ni
kone u vhona zwauri Mudzimu ndi Mudzimu. Ni a vhona? A zwi
konadzei, vhuṱolo, uri zwithu zwi sa fanele…Diabolo…
287 Zwino, elelwani, muṅwe na muṅwe waṋu u na maanḓa kha
Kristo. A ni na maanḓa, ni na ndugelo, ndaulo yaṋu. No tou
huliswa, nṱha; hu si u ḓihudza, fhedzi Kristo o ni takula. Musi
Kristo a tshi ni takulela nṱha zwinzhi, ndi hone ni tshi ṋaṋa
u ḓiṱukufhadza, ni a vhona, ni ḓo pfa ni o ṱukufhalaho nga
maanḓa. Ngauralo O vha a tshi ḓo vhuya a tshidza muvhi a no
nga nṋe, naa O zwi ita hani? Fhedzi O zwi ita, huno ngauralo ndi
a livhuwa ngazwo. Amen! Ndi zwavhuḓi ngamaanḓa!

Kha Dzina ḽa Yesu ro kotama,
Ri tshi gwadama milenzheni Yawe,
Khosi ya dzikhosi Ṱaḓulu ri ḓo I ambadza
khare,

Musi lwendo lwashu lwo swika magumoni.

Dzina ḽavhuḓi, (Dzina ḽavhuḓi!) O ḽi ḓifha
hani!

Fhulufhelo ḽa ḽifhasi na dakalo ḽa Ṱaḓulu;

Dzina ḽavhuḓi, (Oo, Dzina ḽavhuḓi! Naa Ha
mangadzi?)

Fulufhelo ḽa ḽifhasi na dakalo ḽa Ṱaḓulu.
288 Zwino, thetshelesani, ni songo hangwa izwi, inwi imbani
khorasi, i ri ni ndi imbe ndimana yalwo. Ni a vhona? A thi ḓivhi
arali ndi tshi nga elekanya nga ha ndimana ine nda ṱoḓa u i imba,
ndi tshithu tshi tevhelaho.

Kha Dzina ḽa Yesu ro kotama,
Ri tshi gwadama milenzheni Yawe,
Khosi na dzikhosi dza Ṱaḓulu ri ḓo I ambadza
khare,

Musi lwendo lwashu lwo no fhela. (Ni a vhona?)
Dzhiani Dzina ḽa Yesu na inwi,
Sa Tshiṱangu kha tshikwekwe tshiṅwe na
tshiṅwe;

Musi milingo i tshi ni kuvhanganela,
Itonu fema iḽo Dzina Ḽikhethwa nga thabelo.

Ndi zwenezwo fhedzi. Imisani itsho tshanḓa huno ni
thetshelese biriki dzi tshi fhungudza!Ni a vhona?Ni a vhona?

Femani iḽo Dzina Ḽikhethwa nga thabelo.
Dzina ḽavhuḓi, O ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, (Oo, Dzina ḽavhuḓi!) O ḽi ḓifha
hani!

Fulufhelo ḽa ḽifhasi na dakalo ḽa Ṱaḓulu.
289 Kha ri ambe izwo hafhu, riṋe roṱhe ro ṱangana. Naa ni ri
mini? Kha ri dzhie iyo ndimana hafhu, nga ha, “Dzhiani Dzina
ḽa Yesu, sa Tshiṱangu kha tshikwekwe tshiṅwe na tshiṅwe.” Kha
ri lu imbe zwino ro bonya maṱo ashu.

Dzhiani Dzina ḽa Yesu na inwi,
Sa Tshiṱangu kha tshikwekwe tshiṅwe na
tshiṅwe; (Zwino thetshelesani. Naa hu itani?)

Musi milingo u mona na inwi i tshi
kuvhangana, (Naa ni fanela u itani?)

Femani iḽo dzina ḽikhethwa nga thabelo.
Dzina ḽavhuḓi, (Dzina ḽavhuḓi!) (O ḽi ḓifha
hani!)

Fhulufhelo ḽa ḽifhasi na…
[Mukomana Neville u amba na Mukomana

Branham—Mudz.] (a thi ralo. Hai, ndi—ndi na manzaranzara
zwiṱuku, ndi na manzaranzara zwiṱuku, ngauralo a thi nga
ambi…?…Ni khou ṱoḓa u balanganya…?…Hai, zwo luga,
bvelani phanḓa, izwo ndi zwavhuḓi.)

Fhulufhelo ḽa ḽifhasi na…
Mukomana Neville, mufunzi waṋu, zwino. 

